ЎЗБЕКИСТОН  РЕСПУБЛИКАСИ  НОМИДАН
Ҳ У К М

2022 йил май ойининг 16 куни Тошкент шаҳар жиноят ишлари бўйича Миробод туман суди, ўз биносида, очиқ суд мажлисида, раислик қилувчи судья М.М.Гиясов, судья ёрдамчиси И.Усмановнинг суд мажлиси баённомаси юритувида, Ш.Махмудованинг таржимонлигида, тарафлардан Миробод туман прокурорининг ўринбосари У.Раджабов, судланувчи А.Махамадалиев ва унинг ҳимоячиси “SHAYHONTOHUR ADVOKATLARI” адвокатлик ҳайъати адвокати А.Асраров, судланувчи Р.Азизов ва унинг ҳимоячиси “INTERNATIONAL LEGAL ADVISOR” адвокатлик бюроси адвокати С.Шеров, судланувчи Э.Вафин ва унинг ҳимоячиси “AMIRXON-HIMOYA” адвокатлик бюроси адвокати Р.Бакиева ҳамда судланувчи М.Валитов ва унинг ҳимоячиси “LEGAL PROPERTY” адвокатлик фирмаси адвокати Ш.Ашраповаларнинг иштирокида, Махамадалиев Алишер Баходирович, Азизов Ренат Валерьевич, Вафин Эмил Амирович, Валитов Мухаммад Бахтияровичга нисбатан №1-1002-2203/190-сонли жиноят ишини кўриб чиқди. Иш ҳужжатларига кўра:
Махамадалиев Алишер Баходирович (Maxamadaliyev Alisher Baxodirovich), 1983 йил 20 январь куни Тошкент шаҳрида туғилган, Ўзбекистон Республикаси фуқароси, , миллати ўзбек, маълумоти олий, “KAPITAL BANK” АТБ кичик кредитлаш департаментининг кичик кредитлаш мониторинги бошқармаси бошлиғи вазифасида ишлаган, оилали, 5 нафар фарзанди бор, муқаддам судланмаган, Тошкент шаҳар, Юнусобод тумани, Тахтапул Дарвоза кўчаси, 350А-уйда истиқомат қилган, 2021 йил 20 декабрь кунидан қамоқда сақланаётган сақланаётган, айблов хулосаси нусхасини ўз вақтида олган;
Ўзбекистон Республикаси ЖКнинг 167-моддаси 2-қисми “б, в, г” бандлари, 167-моддаси 3-қисми “а” банди, 228-моддаси 2-қисми “б” банди, 228-моддаси 3-қисми, 167-моддаси 2-қисми “б, в, г” бандлари, 167-моддаси 3-қисми “а” банди, 228-моддаси 2-қисми “а, б” бандлари, 228-моддаси 3-қисми, 243-моддаси билан айбланган,
Азизов Ренат Валерьевич (Azizov Renat Valeriyevich), 1987 йил 21 март куни Тошкент вилоятида туғилган, Ўзбекистон Республикаси фуқароси, миллати татар, маълумоти олий, вақтинча ишсиз, бўйдоқ, муқаддам судланмаган, Тошкент шаҳар, Бектемир тумани, Юқори Чирчиқ кўчаси, 3-уй, 40-хонадонда истиқомат қилган, 2022 йил 19 январь кунидан қамоқда сақланаётган сақланаётган, айблов хулосаси нусхасини ўз вақтида олган;
Ўзбекистон Республикаси ЖКнинг 167-моддаси 2-қисми “в” банди, 167-моддаси 3-қисми “а” банди, 228-моддаси 2-қисми “б” банди, 228-моддаси 3-қисми билан айбланган,
Вафин Эмил Амирович (Vafin Emil Amirovich), 1991 йил 27 декабрь куни Тошкент шаҳрида туғилган, Ўзбекистон Республикаси фуқароси, миллати татар, маълумоти ўрта махсус, вақтинча ишсиз, оилали, бир нафар фарзанди бор, муқаддам судланган:
1) жиноят ишлари бўйича Миробод туман судининг 2011 йил 25 октябрь кунидаги ҳукмига кўра, Ўзбекистон Республикаси ЖКнинг 
128-моддаси 1-қисми билан айбли деб топилиб, 452.150 сўм жарима жазоси тайинланган, 2011 йил 26 октябрь куни жарима тўланган;
2) жиноят ишлари бўйича Мирзо Улуғбек туман судининг 2013 йил 18 декабрь кунидаги ҳукмига кўра, Ўзбекистон Республикаси ЖКнинг 
277-моддаси 2-қисми “в” банди ва 104-моддаси 
2-қисми “в,е” бандлари билан айбли деб топилиб, ЖКнинг 59-моддаси тартибида 2 йил 1 ой озодликдан маҳрум қилиш жазоси тайинланиб, жиноят ишлари бўйича Оҳангарон туман судининг ажримига кўра, Ўзбекистон Республикаси ЖКнинг 74-моддасига асосан ўталмай қолган 1 йил 4 ой 6 кун озодликдан маҳрум қилиш жазоси худди шу муддатга ахлоқ тузатиш ишлари жазосига алмаштирилган, жиноят ишлари бўйича Мирзо Улуғбек туман судининг 2015 йил 25 сентябрь кунидаги ажримига кўра, Ўзбекистон Республикаси ЖКнинг 46-моддасига асосан 1 йил 14 кун ахлоқ тузатиш ишлари худди шу муддатга озодликдан маҳрум қилиш жазосига алмаштирилган, 2016 йил 9 октябрь куни жазо муддатини ўтаб бўлган;
3) жиноят ишлари бўйича Миробод туман судининг 2017 йил 12 май кунидаги ҳукмига кўра, Ўзбекистон Республикаси ЖКнинг 226-моддаси 
1-қисми билан айбли деб топилиб, ЖКнинг 
57-моддасини қўллаб иш ҳақидан 20 фоизини давлат даромадига ушлаб қолган ҳолда 
1 йил муддатга ахлоқ тузатиш ишлари жазоси тайинланган, жиноят ишлари бўйича Миробод туман судининг 2018 йил 15 май кунидаги ажримига кўра, Ўзбекистон Республикаси ЖКнинг 73-моддасига асосан ўталмай қолган 6 ой 18 кун ахлоқ тузатиш ишлари жазосидан шартли озод этилган, 2018 йил 28 ноябрь куни Миробод тумани ИИО Пробация гуруҳи рўйхатидан чиқарилган, Тошкент шаҳар, Миробод тумани, Қўйлиқ-3, 2-уй, 7-хонадонда истиқомат қилган, 2022 йил 17 январь кунидан қамоқда сақланаётган сақланаётган, айблов хулосаси нусхасини ўз вақтида олган;
Ўзбекистон Республикаси ЖКнинг 167-моддаси 2-қисми “в” бандлари, 167-моддаси 3-қисми “а” банди, 228-моддаси 2-қисми “б” банди, 228-моддаси 3-қисми, 167-моддаси 2-қисми “б, в” бандлари, 167-моддаси 3-қисми “а” банди, 228-моддаси 2-қисми “а, б” банди, 228-моддаси 3-қисми билан айбланган,
Валитов Мухаммад Бахтиярович (Valitov Muhammad Baxtiyarovich), 1988 йил 8 июнь куни Тошкент шаҳрида туғилган, Ўзбекистон Республикаси фуқароси, миллати бошқирд, маълумоти ўрта-махсус, вақтинча ишсиз, оилали, бир нафар фарзанди бор, муқаддам судланмаган, Тошкент шаҳар, Бектемир тумани, 2-тор Юқори Чирчиқ кўчаси, 23-уйда истиқомат қилади, 2022 йил 1 февраль куни “гаров” тарзидаги эҳтиёт чораси қўлланилган, айблов хулосаси нусхасини ўз вақтида олган;
Ўзбекистон Республикаси ЖКнинг 167-моддаси 2-қисми “в” банди, 167-моддаси 3-қисми “а” банди, 228-моддаси 2-қисми “б” банди, 228-моддаси 3-қисми, 167-моддаси 2-қисми “б, в” бандлари, 167-моддаси 3-қисми “а” банди билан айбланган,
Суд, судланувчи, жабрланувчи, фуқаровий даъвогар ва гувоҳларнинг кўрсатувларини тинглаб, жиноят иши ҳужжатларини ўрганиб чиқиб ва ишда мавжуд бўлган далилларга баҳо бериб, қуйидагиларни

А Н И Қ Л А Д И :

Судланувчи А.Махамадалиев “KAPITAL BANK” акциядорлик тижорат банки Кичик кредитлаш департаментининг бошлиғи лавозимида ишлаб келиб, ўз мансаб ваколатига кўра, кредит олувчилардан келиб тушган кредит ҳужжатларини ўрганган ҳолда банк кредит қўмитасига кредит лойиҳасини олиб кириб тасдиқлаш ва қуйи ҳамда юқори турувчи банк ходимларига ўз таъсирини ўтказиш имкониятига эга бўлган шахс бўла туриб, ушбу фурсатдан фойдаланган ҳолда банк кредит маблағларини ўзлаштириш орқали талон-торож қилишни режалаштириб, ушбу ҳақида турмуш ўртоғининг укаси М.Валитов ҳамда унинг яқин танишлари Э.Вафин ва Р.Азизовлар билан олдиндан жиноий тил бириктириб, бир гуруҳ шахслар бўлиб, қуйидаги ҳолатда иқтисодиёт соҳасидаги, бошқарув тартибига ва жамоат хавфсизлигига қарши жиноятларни содир этган.
Жумладан, А.Махамадалиев “KAPITAL BANK” акциядорлик тижорат банки Кичик кредитлаш департаментининг бошлиғи лавозимида ишлаб келиб, ўз мансаб ваколатларидан фойдаланган ҳолда жиноий шериклари М.Валитов, Э.Вафин ва Р.Азизовлар билан бирга банк кредит маблағларини ўзлаштириш орқали талон-торож қилишга қаратилган режасини амалга ошириш мақсадида М.Валитовни 28.09.2020 йилда Тошкент шаҳар Бектемир тумани Давлат хизматлари марказидан “Valitov Muhammad Baxtiyarovich” номи билан якка тартибдаги тадбиркор сифатида рўйхатдан ўтказтириб, ушбу тадбиркорлик гувоҳномаси ва жиноий келишувга асосан М.Валитов ва Э.Вафинлар ўртасида 29.09.2020 йил санаси билан гўёки икки дона 2020 йилда ишлаб чиқарилган “Hyundai R210W-9S” эксковатор махсус техникаси олди-сотдисини амалга ошириш мақсади тўғрисида умумий қиймати 2 млрд. 960 млн. сўмлик (договор (намерения) купли продажи) шартномасини тузиб, имзолашиб, ушбу кредит ҳужжатларини М.Валитов ва Э.Вафинлар “KAPITAL BANK” АТБ Тошкент шаҳар филиали кредит бўлимига топширишгандан сўнг, ўзи бошчилигида банк кредит бўлими етакчи мутахассиси бўлиб ишлаб келаётган А.Маматраимовга М.Валитов унинг қариндоши эканини ва кредит маблағларни ажратишга кредит қўмитаси рухсат берганини маълум қилиб, кредит шартномаси ва бошқа тегишли ҳужжатларни расмийлаштириб тузиб, тайёрлатиб, банк ва ЯТТ “Valitov Muhammad Baxtiyarovich” ўртасида 29.09.2020 йилдаги МК-27-сонли 200.000 АҚШ доллари ажратиш ҳақидаги кредит шартномаси тузилишига эришиб, банк томонидан берилган шу миқдордаги пул маблағларини фуқаро Э.Вафиннинг банкдаги очилган омонат ҳисоб рақамига ўтказишиб, ечиб олишиб, ўзаро тақсимлаб олиб, ушбу миқдордаги пул маблағларини ўзлаштириш йўли билан талон-торож қилишиб, “KAPITAL BANK” АТБ манфаатларига жуда кўп миқдорда моддий зарар етказишган.
Бундан ташқари, А.Махамадалиев “KAPITAL BANK” акциядорлик тижорат банки Кичик кредитлаш департаментининг бошлиғи лавозимида ишлаб келиб, ўз мансаб ваколатларидан фойдаланган ҳолда ўз жиноий хатти-ҳаракатларини давом эттириб, ўзганинг мулкини ўзлаштириш йўли билан талон-торож қилишдаги жиноий ҳаракатлари жазосизлигини ҳис қилиб, такроран, жиноий шериклари М.Валитов, Э.Вафин ва Р.Азизовлар билан бирга банк кредит маблағларини ўзлаштириш орқали талон-торож қилишга қаратилган режасини давом эттириш мақсадида М.Валитовни таниши Э.Вафинни 08.11.2020 йилда Тошкент шаҳар, Миробод тумани Давлат хизматлари марказидан “Vafin Emil Amirovich” номи билан якка тартибдаги тадбиркор сифатида рўйхатдан ўтказтириб, ушбу тадбиркорлик гувоҳномаси ва жиноий келишувга асосан Э.Вафин ва Р.Азизовлар ўртасида 06.11.2020 йил санаси билан гўёки икки дона 2020 йилда ишлаб чиқарилган “Hyundai R210W-9S” эксковатор махсус техникаси олди сотдисини амалга ошириш тўғрисида умумий қиймати 2 млрд. 970 млн. сўмлик (договор (намерения) купли продажи) шартномасини тузиб, имзолашиб, ушбу кредит ҳужжатларни Э.Вафин ва Р.Азизовлар “KAPITAL BANK” АТБ “Чорсу” филиали кредит бўлимига топширишгандан сўнг, ўзи бошчилигида банк кредит бўлими мутахассиларига соҳавий таъсир ўтказган ҳолда кредит шартномаси ва бошқа тегишли ҳужжатларни расмийлаштириб тузиб, тайёрлатиб, банк ва ЯТТ “Vafin Emil Amirovich” ўртасида 09.11.2020 йилдаги МК-12-сонли 200.000 АҚШ доллари ажратиш ҳақидаги кредит шартномаси тузилишига эришиб, банк томонидан берилган шу миқдордаги пул маблағларини фуқаро Р.Азизовнинг банкдаги очилган омонат ҳисоб рақамига ўтказишиб, ечиб олишиб, ўзаро тақсимлаб, ушбу миқдорда пул маблағларини ўзлаштириш йўли билан талон-торож қилишиб, “KAPITAL BANK” АТБ манфаатларига такроран жуда кўп миқдорда моддий зарар етказишган.
Шу билан бирга, А.Махамадалиев “KAPITAL BANK” акциядорлик тижорат банки Кичик кредитлаш департаментининг бошлиғи лавозимида ишлаб келиб, гўёки умумий қиймати 2 млрд. 960 млн. сўм бўлган икки дона 2020 йилда ишлаб чиқарилган “Hyundai R210W-9S” эксковатор махсус техникаси олди-сотдисини амалга ошириш тўғрисидаги сохта маълумотлар киритилган (договор (намерения) купли продажи) шартномасига асосан “KAPITAL BANK” АТБ “Чорсу” филиали ва ЯТТ “Vafin Emil Amirovich” ўрталарида 29.09.2020 йилдаги МК-27-сонли кредит шартномасига асосан ажратилган 200.000 АҚШ доллари миқдорида кредит маблағларини ҳамда умумий қиймати 
2 млрд. 970 млн. сўм бўлган икки дона 2020 йилда ишлаб чиқарилган “Hyundai R210W-9S” эксковатор махсус техникаси олди-сотдисини амалга ошириш тўғрисидаги сохта маълумотлар киритилган (договор (намерения) купли продажи) шартномасига асосан “KAPITAL BANK” АТБ “Чорсу” филиали ва ЯТТ “Vafin Emil Amirovich” ўрталарида 09.11.2020 йилдаги МК-12-сонли кредит шартномасига асосан ажратилган 200.000 АҚШ доллари миқдорида кредит маблағлари ўзлаштирилганлигини яшириш мақсадида, кейинчалик банкнинг кредит департаменти томонидан кредит маблағларнинг мониторинги учун 29.07.2021 йилдаги ушбу махсус техника воситалари божхона расмийлаштирувида эканлиги ҳақида сохта маълумотлари киритилган EDL391885-сонли ҳамда EDL391890-сонли божхона юк декларацияларини тузиб қалбакилаштириб, банкка тақдим этган.
Судда судланувчи А.Махамадалиев, ўз айбига қисман иқрор бўлиб, у банк тизимида 2004 йилдан буён, АТБ “Капитал банк” бош офиси кичик кредитлаш департаменти директори лавозимида эса 2020 йилнинг февраль ойидан 2021 йилнинг сентябрь ойига қадар ишлаб келганини, кичик кредитлаш департаменти тадбиркорларга кредит ажратиш билан шуғулланишини, АТБ “Капитал банк” Кичик кредитлаш департаменти директори сифатида унинг хизмат вазифаларига, кредит олаётган тадбиркорларнинг кредит ҳужжатларини ўрганган ҳолда кредит ажратилишига маълум даражада розилик бериш, кредит қўмитасига ушбу кредит лойиҳасини олиб кириш ва тасдиқлаш кабилар кирганини, шунингдек, банк ички қоидалари бўйича тадбиркорларга валютада кредит маблағлари ажратиш, уларни назорат қилиш ва мониторинг қилиш тартиби қуйидагича, яъни тадбиркор ариза ва ўз лойиҳасини банкка тақдим этиши ва масъул ходим тўпланган ҳужжатларини тартиби бўйича барча кичик кредитлаш лойиҳалари бош офисга юбориши шундан сўнг ушбу кичик кредитлаш бўйича кредит қўмитасига кредит лойиҳаси бўйича тўпланган ҳужжатларни кўриб чиқиб, ёки мақуллаши ёки рад қилиши ёки кредит шартлари ўзгартирилиши, қўмита томонидан лойиҳа мақуллангач кредит қўмитасининг баённома нусхасини электрон шаклда масъул ходимга юборилиши, сўнг икки томон ўртасида шартнома тузилиши, кредит маблағи кредит олувчига товар ёки нарсани сотувчининг омонат ҳисоб рақамига тушуриб берилишини, у ўз лавозимида ишлаш жараёнида хизмат ваколатини суиистеъмол қилганини ва бу ҳаракатлари билан фақатгина ўз манфаати йўлида фойдаланганлигини, аниқроғи у тахминан 2020 йил сентабрь ойида кредит маблағларини ўзлаштириш мақсадида ўз қайнукаси, яъни турмуш ўртоғининг укаси Валитов Муҳаммад Бахтиёрович билан гаплашганини, М.Валитов билан суҳбатда унга бор гапни очиқчасига айтмаганини, банкдан қарз олишини ва унинг ёрдами керак деб айтганини ва унга банк ҳужжатлари тўғри бўлиши учун мазкур кредит маблағларига махсус техника сотиб олишини ва уни қимматроққа сотиб фойда кўришини айтиб, унга ёлғон гапирганини ва ишончига кирганлигини, шунингдек, қайнукасига мазкур ҳолат ҳаммаси қонунийлигини ва банк раҳбарияти бундан хабари борлигини айтганлигини, унинг соддалигидан ва ҳужжатларни яхши тушунмаслигидан фойдаланганлигини, сўнг 28.09.2020 йилда Бектемир тумани ДХМга М.Валитов билан бирга борганлигини, унинг номига якка тартибдаги тадбиркор гувоҳномасини олганини ва унга кредит маблағлари унинг номидан аниқроғи олинган гувоҳномаси орқали ажратилишини айтганлигини, М.Валитовга расмий банк ходими эканлигини ва шу сабабли кредит ололмаслигини айтганлигини, сўнг М.Валитовга яна бир одам кераклигини ва кредит маблағлари унинг номидан бошқа одам номига тушириш кераклигини айтганини, ҳамма ҳаракатлар қонуний эканлигини тушунтирганлигини, М.Валитов бир таниш ўртоғи борлигини айтганлигини, кейин унинг ўртоғи Вафин Эмил Амировични олдига боришганлигини, суҳбат давомида унга юқоридаги масалаларни тушунтирганини, унга ҳам ҳаммаси қонуний эканини айтганлигини, уни ҳам ишонтирганлигини, уларнинг розилигини ва айрим ҳужжатлар, яъни М.Валитов ва Э.Вафиннинг паспорт нусхаси ва М.Валитовнинг ЯТТ гувоҳномасини олиб махсус техника сотиб олиш шартномасини қилганини, кейин ушбу шартномага оддий банк ҳужжатлари дея ишонтириб имзо қўйдирганлигини ва уларни Миробод туманида жойлашган АТБ “Капитал банк” Тошкент шаҳар филиалига юборганлигини ва уларга кредитга махсус техника сотиб олишларини банк ходимларига айтиши кераклигини тушунтирганини, улар банкка ўрнатилган тартибда ҳужжатларини тақдим қилишганлигини, ариза ёзиб беришганлигини, шундан сўнг мазкур кредит лойиҳаси бўйича тўпланган ҳужжатлар расман унинг қўлига келганини, банк тартиби бўйича барча кичик кредитлаш лойиҳалари бош офисга келиб тушушини, шундан сўнг ушбу кичик кредитлаш бўйича кредит қўмитасига кредит лойиҳаси бўйича тўпланган ҳужжатларни тақдим этганлигини ва қўмита томонидан лойиҳа маъқулланганлигини, қўмита таркибида бошқарув раисининг ўринбосари А.Глушенко (қўмита раиси), ўзи, Юридик департамент директори В.Пачурин, ўша вақтда уни ўринбосари Ж.Умаровлар бўлишганлигини, қўмита томонидан кредит лойиҳаси тасдиқланганидан сўнг у шаҳар филиали бошқарувчиси Ф.Хасановга лойиҳа кўриб чиқилгани ва кредит ажратиш мумкинлигини айтганлигини, кредит қўмитасининг баённома нусхасини электрон шаклда масъул ходимга юборилганлигини, шундан сўнг филиал ходимлари ўрнатилган тартибда 29.09.2020 йилда МК-27 сонли кредит шартномаси тузишганлигини, икки томон, яъни банк ва М.Валитов томонидан имзоланганлигини ва кредит маблағлари Э.Вафиннинг олдинроқ очилган омонат ҳисоб варағига туширилганлигини ва унинг кўрсатмасига асосан Э.Вафин мазкур маблағларни ечиб валюта айирбошлаш шахобчасидан 196.000 АҚШ доллар сотиб олганлигини, қонунчиликка асосан мазкур кредит суммаси конвертация қилиниб Э.Вафиннинг омонат ҳисоб рақамига тахминан 2 млрд. сўмга яқин пул тушганлигини, бу маблағларга яна АҚШ доллар сотиб олинганини тахминан 196.000 АҚШ доллари қўлга олинганлигини, барча пул маблағларини у олганини, М.Валитов ва Э.Вафинга унга кўрсатган ёрдами учун пул берса олишмаганлигини ва бу холис ёрдам эканлигини айтишганлигини, М.Валитов ўша пайтлар уни катта миқдорда қарзи борлиги учун махсус техникани сотиб фойдасига қарзингизни ёпинг деганлигини, ўша пайтлар уни тахминан жами 200.000 АҚШ долларидан кўпроқ қарзи борлигини, шундан сўнг бу маблағни қарзини ёпишга сарфлаганини ва қисман қарзларини ёпганлигини, у ўша вақтда Юнусобод тумани, 10-мавзе, 9-уй, 20-хонадонда оиласи билан ижарада яшаганлигини, 2020 йил октябрь ойларида қолган қарзларини ёпиш ва уй сотиб олиш учун яна 200.000 АҚШ долларлик кредит олишга қарор қилганини, кейин у яна М.Валитовнинг олдига бориб яна юқоридагига ўхшаб қарз кредит олмоқчи еканлигини ва яна махсус техника сотиб олиб, сотиб фойдасига қарзини ёпишни режалаштирганлигини айтиб, М.Валитовни кўндирганини, энди кредитни бошқа одамни номига олиш кераклигини тушунтирганини, Э.Вафинга якка тартибдаги тадбиркор гувоҳномасини очадиган бўлганлигини, пул маблағларини М.Валитовнинг бошқа ўртоғи Азизов Ренат Валерьевич номига тушириш мумкинлигини айтганлигини, М.Валитов ва у Р.Азизовни олдига бориб тушунтиришганини, унга махсус техника сотиб олишини фақат унинг пулини у ўз номига чиқара олмаслигини тушунтирганини, ёрдам беришини сўраганлигини ва ҳаммаси қонуний эканлигини айтиб ҳаммасини ишончига кирганлигини, уларни кўндирганлигини, кейин Миробод тумани ДХМга бориб Э.Вафинни номига гувоҳнома олишганлигини, махсус техника сотиб олиш шартномасини у қилганини ва ҳамма кредит ҳужжатларини йиғиб АТБ “Капитал банк” Чорсу филиалига уларни ҳужжатлар билан бирга юборганини, улар ҳамма ҳужжатларни ўрнатилган тартибда банкка топшириб келишганини, банк ички тартибидан келиб чиқиб ўз навбатида ушбу кредит лойиҳаси ҳужжатлари унинг қўлига келиб тушганини, шундан сўнг кредит қўмитасига кредит лойиҳаси бўйича тўпланган ҳужжатларни тақдим этганини ва қўмита томонидан лойиҳа маъқулланганини, қўмита томонидан кредит лойиҳаси тасдиқланганидан сўнг у Чорсу филиали бошқарувчиси М.Юсуповага лойиҳа кўриб чиқилгани ва кредит ажратиш мумкинлигини айтганини, кредит қўмитасининг баённома нусхасини электрон шаклда масъул ходимга юборилганлигини, кейин ўрнатилган тартибда 2020 йил ноябрь ойида кредит шартномаси тузилганлигини ва имзоланганлигини, сўнг кредит маблағлари ажратилганлигини, банк томонидан ҳамма пуллар Р.Азизовнинг омонат ҳисоб рақамига туширилганлигини, бу маблағларга яна АҚШ доллар сотиб олиниб тахминан 196.000 АҚШ доллар қўлга олинганлигини, барча пул маблағларини у олганини, у мазкур пулларга қолган қарзларини ёпганини ва Юнусобод тумани, Хиёбон 2-тор кўчаси, 21-уйни сотиб олганини, иккита кредит бўйича барча кредит маблағларини қарзларини ёпиш ва ўз эҳтиёжлари учун тўлиқ сарфлаб юборганини, унинг ушбу мақсадидан М.Валитов, Э.Вафин, Р.Азизов ва банк ходимларининг хабари бўлмаганлигини, уларнинг ҳеч бирини унга шериклик ва алоқадорлик жойи йўқлигини, у мазкур пулларни зарурият юзасидан қилганини, қарзларини ёпиш ва оиласига бошпана олиш учун кредит маблағларини “келажакда бир амаллаб ёпарман” деб ўйлаганини, орадан вақт ўтганини, кредит ёпилмаганлигини ва банк филиали ходимлари М.Валитов ва Э.Вафинлардан кредит бўйича қарздорликни ёпишни ва махсус техникани тақдим қилишини ва гаровга қўйилишини талаб қилганларини, М.Валитов шу пайтлар тахминан 2021 йил февраль ойларида ундан масалани ҳал қилишни талаб қилганини, яъни кредитни ёпишини ва махсус техника ҳужжатларини банкка топширишини сўраганлигини, у ҳам бу орада банк филиали ходимларини тинчлантиришга ҳаракат қилганлигини, шу билан орадан яна ойлар ўтганини, банк ходимлари кредит мақсадли ишлатилганлигини тасдиқловчи ҳужжатлар ва махсус техникани ўзини кўрсатишини М.Валитов ва Э.Вафинлардан талаб қилганларини, акс ҳолда масала прокуратурага оширилишини тушинтиришганлигини, сўнг М.Валитов ва Э.Вафин унинг олдига келиб тезроқ муаммони ҳал қилишини айтганларини, босим зўрайиб боргани сабабли ва вазиятни сал юмшатиш мақсадида М.Валитов, Э.Вафин, Р.Азизов ва банк ходимларига махсус техника келганлигини, божхонада маълум муддат туришини, лекин ҳужжатларини беришини айтганини ва кейин у ўзи божхона декларациясини қалбакилаштирганини мазкур декларацияларни банкка ўзи тақдим қилганлигини, кредит чиқиб бўлгач кредит мабалағининг мақсадли сарфланганлиги ҳар олти ойда мониторинг бўлими томонидан жойига чиққан ҳолда ўрганиб борилиши лозимлигини, “KAPITAL BANK” АТБ Тошкент шаҳар филиали томонидан 29.09.2020 йилдаги МК-27-сонли шартномага асосан ЯТТ “Valitov Muhammad Baxtiyaroviсh” номига ажратилган 200.000 АҚШ доллари ва “KAPITAL BANK” АТБ “Чорсу” филиали томонидан 09.11.2020 йилдаги МК-12-сонли шартномага асосан ЯТТ “Vafin Emil Amirovich” номига ажратилган 200.000 АҚШ доллари миқдордаги кредит маблағлари мониторинг бўлими томонидан ўрганилмаганлигини, сабаби мониторинг қилинадиган нарсанинг ўзи бўлмаганини, гаров сифатида ҳам техника келгунига қадар суғурта полиси қўйилганини, “KAPITAL BANK” АТБ Тошкент шаҳар филиали томонидан 29.09.2020 йилдаги МК-27-сонли шартномага асосан ЯТТ “Valitov Muhammad Baxtiyaroviсh” номига 200.000 АҚШ доллари ва “KAPITAL BANK” АТБ “Чорсу” филиали томонидан 09.11.2020 йилдаги МК-12-сонли шартномага асосан ЯТТ “Vafin Emil Amirovich” номига 200.000 АҚШ доллари миқдордаги кредит маблағлари ажратилишида бирор-бир банк мансабдор шахслари ёки бошқа ходимлар моддий манфаатдор бўлишмаганлигини, 29.09.2020 йилдаги 1-сонли олди-сотди шартномаси М.Валитов ва Э.Вафин, 06.11.2020 йилдаги олди-сотди шартномаси Р.Азизов ва Э.Вафин томонидан имзоланганлигини, аммо ушбу шартнома лойиҳаларини унинг ўзи “Lenova” русумли компьютерида ўз уйида тайёрлаганлигини, банкка ушбу шартномаларни уларнинг ўзи тақдим қилишганини, EDL391885 ва EDL391890-сонли божхона юк декларацияларини ўзи “Lenova” русумли компьютерида уйида унга келиб тушган бошқа кредит лойиҳалари бўйича ҳужжатларни ичидан олиб қалбакилаштирганини ва банкка ўзи тақдим этганини, қилмишидан чуқур афсусда ва пушаймонлигини шу сабабли барча ҳодисаларни очиқ ойдин баён этганини, у бу ишларни мажбурлик ва зарурият юзасидан амалга оширганини, мазкур кредит қарздорлигини тўлиқ ёпишга ҳаракат қилаётганини, олган уйини ишхонадаги ҳамкасби А.Маматраимовга сотганини, биринчи кредит шартномаси бўйича асосий кредит қарздорлигининг 200.000 АҚШ доллари тўлиқ ёпилганини,
Судда судланувчи М.Валитов, ўз айбига қисман иқрор бўлиб, 2020 йил сентябрь ойида опаси Р.Махамадалиеванинг турмуш ўртоғи А.Махамадалиев унинг олдига, банкдан пул олиш масаласида маслаҳатлашиш учун келганлигини, поччаси А.Махамадалиевга банк кредит соҳасини ва у билан боғлиқ бўлган ҳужжатларни билмаслигини ва бундан хабари йўқлигини айтганлигини, шунда А.Махамадалиев унга ўзини бу ишлар бўйича хабари борлигини маълум қилганлигини, кейин поччаси унга унда катта миқдордаги қарзлари мавжудлигини айтганини, шу банк кредит маблағлари ҳисобидан махсус техника сотиб олиб, кейин сотиб, фойдасига қарзларни ёпмоқчилигини ва ҳамма ишлар қонунийлигини, банк раҳбарларининг хабари борлигини ҳамда уни ҳам шу масалада ёрдам беришини илтимос қилганлигини, ушбу масалалар қонуний бўлганига ва ёрдам бериш мақсадида А.Махамадалиевнинг айтилган гапларига ишониб, ўз розилигини билдирганини, сўнг А.Махамадалиевдан нима ёрдам бериши кераклигини сўраганини, А.Махамадалиев ўзи банк тизимида ишлаб келаётганлиги сабабли расмий равишда ўз номига кредит маблағларини ололмаслигини маълум қилганини, унинг номига ЯТТ гувоҳномасини олиш кераклигини ва кредит маблағлари ушбу гувоҳнома орқали ажратилишини тушунтирганини, сўнг А.Махамадалиев яна бир одам кераклигини ва кредит маблағлари унинг номидан шу одамнинг номига тушушини маълум қилганлигини, А.Махамадалиевга яқин ўртоғи борлигини айтганлигини ва улар Э.Вафиннинг олдига борганларини, у Э.Вафинга поччаси ёрдамга мухтожлигини ва кредит маблағлари масаласи бўйича ёрдами кераклигини маълум қилганини, сўнг А.Махамадалиев ўз навбатда Э.Вафинга унга айтилган кредит масаласи бўйича нима ишларни қилиш кераклигини ва ушбу кредит маблағларига махсус техника сотиб олиб, қайта сотиб, фойда олиши мумкинлигини айтганлигини, Э.Вафин уларнинг гапларига ишониб, ёрдам бериш мақсадида ўз розилигини билдирганлигини, сўнг 28.09.2020 йилда у А.Махамадалиев билан Бектемир тумани давлат хизматлари марказига борганини, унинг номига ЯТТ гувоҳномасини расмийлаштириб олишганини, сўнг А.Махамадалиев у ва Э.Вафиннинг фуқаролик паспортларини ва ЯТТ гувоҳномасини олиб кетганлигини, шу кунни ўзида тахминан бир ёки икки соатдан кейин А.Махамадалиев унга қўнғироқ қилиб, у ва Э.Вафин билан кўришишни маълум қилганини, А.Махамадалиев улар яшаб келаётган жойга келганлигини, уларни паспортларини ва ЯТТ гувоҳномани қайтариб берганини, махсус техника олди-сотди ҳақидаги шартномасини берганини, ушбу шартнома оддий банк ҳужжати деб айтганини, у ва Э.Вафинга имзолатганини, сўнг, А.Махамадалиев уларни Миробод туманида жойлашган “KAPITAL BANK” акциядорлик тижорат банки Тошкент шаҳар филиали кредит бўлимига боришларини ва барча ҳужжатларни топширишларини ҳамда кредит олиш ҳақидаги ариза ёзишларини ва Э.Вафиннинг номига омонат ҳисоб рақами очиш кераклигини айтиб, улар уччаласи шу банкка йўл олганларини, банкка етиб боргач поччаси А.Махамадалиевнинг кўрсатмаси бўйича банк филиалининг кредит бўлимига кириб, банк тартиби бўйича у ва Э.Вафин аризаларни ёзишганлигини, банкка тақдим этилиши лозим бўлган ҳужжатларни топширганларини, Э.Вафиннинг номига омонат ҳисоб рақамини очганларини, банкдан чиқиб, ушбу ҳақида А.Махамадалиевга маълум қилганларини ва ўз уйларига қайтиб кетганларини, 29.09.2020 йилда А.Махамадалиев унга қўнғироқ қилиб, Э.Вафин билан бирга “KAPITAL BANK” АТБ Тошкент шаҳар филиали кредит бўлимига боришини маълум қилганлигини, у Э.Вафин билан бирга шу банкка борганини, А.Махамадалиевнинг кўрсатмаси бўйича кредит бўлимига кирганлигини, у ерда тақдим этилган банк кредит ҳужжатлари, шу жумладан у ЯТТ сифатида ва банк билан МК-27-сонли 29.09.2020 йилдаги кредит шартномасини имзолаганини, шу кунни ўзида унга ЯТТ сифатида тахминан 2 млрд. сўмга яқин пул маблағлари ажратилганини, ушбу пулларни сотувчи Э.Вафиннинг омонат ҳисоб рақамига туширишганини, сўнг у ва Э.Вафин ушбу пулларни 195.000 АҚШ долларини сотиб олишганлигини, нақд кўринишида ечиб олиб, банкдан чиқиб, поччаси А.Махамадалиевга қўнғироқ қилиб, ушбу пулларни бериб юборганларини, А.Махамадалиев ушбу пуллардан у ва Э.Вафинга ёрдам бергани учун маълум миқдордаги пул маблағларини бермоқчи бўлганлигини, лекин у ва Э.Вафин ушбу пулларни олмаганини ва холисона ёрдам берганини тушунтирганларини ва ўз уйларига қайтиб кетганларини, шундан кейин 2020 йил октябрь ойида А.Махамадалиев унга яна қўнғироқ қилиб учрашишни илтимос қилганлигини ва олдига келганлигини, А.Махамадалиев унга юқорида унинг номига олинган кредит маблағларини ёпиб олиш имконияти бўлмаётганини ва яна худди шу тартибда кредит маблағларини олиш зарурлигини айтганлигини, бир вақтнинг ўзида ушбу кредит маблағларини олиниши ва тузилаётган барча ҳужжатлар қонунийлигини такрорлаб айтганлигини, сўнг А.Махамадалиев унга унинг номига яна кредит маблағларини ололмаслигини, шу сабабли ушбу кредит маблағларини Э.Вафиннинг номига олишлари мумкинлигини маълум қилганлигини, у Э.Вафинга яна қўнғироқ қилганини ва А.Махамадалиевнинг илтимосини унга маълум қилганини, бу сафар унинг номига кредит маблағларини олишлари кераклигини ва ушбу ишда ёрдам беришни илтимос қилганини, Э.Вафин бироз ўйлаб, ўз розилигини билдирганини, кейин, поччаси А.Махамадалиев яна бир одам кераклигини ва ушбу шахснинг номига омонат ҳисоб рақами очилишини ва кредит маблағлари шу ҳисоб рақамига туширилишини айтганини, сўнг, у яна бир таниши Азизов Ренат Валерьевич борлигини ва ундан ёрдам сўраши мумкинлигини маълум қилганлигини, шу кунни ўзида, у ва А.Махамадалиев таниши Р.Азизовнинг уйига борганларини ва у ерда Р.Азизовга улар барча вазиятни тушунтирганларини, унинг номига кредит маблағларини олиш учун банкда омонат ҳисоб рақами очилишини, Э.Вафининг номига олинаётган кредит маблағлари омонат ҳисоб рақамига тушириб олишда ёрдам беришни илтимос қилганларини, ушбу пул маблағларига махсус техника олиб, қайта сотиб, кўрилган фойдасига олдинги кредит қарзларни ёпишни ва барча ҳаракатлар қонунийлигини маълум қилганларини, Р.Азизов уларни эшитиб, ёрдам беришга розилигини билдирганлигини, 2020 йил ноябрь ойнинг бошларида у Э.Вафин билан бирга Миробод туманидаги давлат хизматлари марказига борганини, унинг номига ЯТТ гувоҳномасини расмийлаштириб олганларини, шу кунни ўзида Э.Вафин ва Р.Азизовларнинг фуқаролик паспортлари ва Э.Вафиннинг ЯТТ гувоҳномасини А.Махамадалиевга бериб юборганларини ва А.Махамадалиев бироздан сўнг қўнғироқ қилишини айтганини, шу кунни ўзида, А.Махамадалиев унга қўнғироқ қилганини ва улар яшаб келаётган жойига келганини, у ерда А.Махамадалиев у ва Э.Вафинга фуқаролик паспортларини қайтариб берганини, Э.Вафинга имзолаш учун махсус техникани сотиб олиш ҳақидаги ЯТТ Э.Вафин ва сотувчи Р.Азизовлар ўртасидаги шартномани тақдим этганини, поччаси ўз ишлари билан кетганлигини, Э.Вафинга Р.Азизов билан “KAPITAL BANK” АТБ “Чорсу” филиали кредит бўлимига боришини ва биринчи кредит маблағлари олингани каби кредит маблағларини олиш учун аризани ёзиш ва барча тақдим этилаётган кредит ҳужжатларига имзо қўйишини, Р.Азизовнинг номига омонат ҳисоб рақамини очиш учун келишини маълум қилганини, шу куннинг ўзида, А.Махамадалиевнинг қўнғироғидан кейин унинг кўрсатмасига асосан Э.Вафин ва Р.Азизовлар “KAPITAL BANK” акциядорлик тижорат банки “Чорсу” филиали кредит бўлимига киришганини, Э.Вафин кредит маблағлари бўйича аризани ёзганини, кредит ҳужжатларини тақдим этиб топширганлигини, Р.Азизов эса банк кассасидан ўз номига омонат ҳисоб рақамини очиб, ўз уйларига қайтиб кетишганлигини, тахминан 09.11.2020 йилда унга А.Махамадалиев қўнғироқ қилиб, Э.Вафин ва Р.Азизовларни мазкур банк филиалига етиб келишларини илтимос қилганини ва у Э.Вафин ва Р.Азизовларга қўнғироқ қилганини, банк филиалига боришларини маълум қилганини, кейинчалик Э.Вафин ва Р.Азизовлар банк филиалига борганини, Р.Азизовнинг омонат ҳисоб рақамига тахминан 2 млрд. сўм пул маблағлари тушганини ва ушбу пулларга 195.000 АҚШ доллари сотиб олинганини, А.Махамадалиевга бериб юборилганидан хабар топганини, ушбу кредит маблағлари бўйича А.Махамадалиевдан Э.Вафин, Р.Азизов ва у бир сўм ҳам олмаганларини ва холисона ёрдам берганлигини, шундай қилиб, “KAPITAL BANK” АТБ Тошкент шаҳар филиали томонидан 29.09.2020 йилдаги МК-27-сонли шартномага асосан ЯТТ “Valitov Muhammad Baxtiyaroviсh” номига 200.000 АҚШ доллари ва “KAPITAL BANK” АТБ “Чорсу” филиали томонидан 09.11.2020 йилдаги МК-12-сонли шартномага асосан ЯТТ “Vafin Emil Amirovich” номига 200.000 АҚШ доллари миқдордаги кредит маблағлари ажратилиб берилганлигини, шунингдек, 29.09.2020 йилдаги 1-сонли М.Валитов ва Э.Вафин ҳамда 29.09.2020 йилдаги 1-сонли Э.Вафин ва Р.Азизовлар ўртасида тузилган олди-сотди шартномаси бўйича икки дона эксковатор махсус техникаси сотилиши ва ушбу шартномадаги техника нархи 200.000 АҚШ долларидан белгиланганлигини, кредит маблағларини олиш учун кредит ҳужжатлари, шу жумладан 29.09.2020 йилдаги 1-сонли М.Валитов ва Э.Вафин ҳамда 29.09.2020 йилдаги 1-сонли Э.Вафин ва Р.Азизовлар ўртасида тузилган олди-сотди шартномлар А.Махамадалиев томонидан тузилганлигини, имзолаш учун тақдим қилиниб келинганини, 29.09.2020 йилдаги 1-сонли М.Валитов ва Э.Вафин ҳамда 29.09.2020 йилдаги 1-сонли Э.Вафин ва Р.Азизовлар ўртасида тузилган олди-сотди шартномларида кўрсатилган махсус техникалар ҳақиқатда мавжуд бўлмаганлигини, ушбу махсус техника гўёки сотилаётганини кўрсатиш мақсадида олди-сотди шартномаси шу ҳақида тузилганлигини, ушбу ҳолат А.Махамадалиев томонидан ўйлаб топилганлигини, у ўз айбини тўлиқ тушуниб етганини, ўзини номига кредит ажратилиши ҳолати бўйича зарар қопланганлигини ва уни оилавий шароитини инобатга олиб, енгилроқ жазо тайинлашни сўраб кўрсатув берди.
Судда судланувчи Э.Вафин, ўз айбига қисман иқрор бўлиб, 2020 йил сентябрь ойида унга яқин таниши Валитов Муҳаммад Бахтиярович қўнғироқ қилиб, бир масалада гаплашиб олмоқчилигини маълум қилганини, шу кунни ўзида М.Валитов ўз опасининг турмуш ўртоғи А.Махамадалиев билан келганини, учрашув давомида А.Махамадалиев унга М.Валитовнинг номига кредит маблағларини олиб, махсус техникани сотиб олиш нияти борлигини, банк ходими бўлганлиги сабабли ўз номига кредит маблағларини ололмаслигини маълум қилганини, шунда у қандай ёрдам бериши мумикинлигини сўраганини, А.Махамадалиев эса қонунчиликка кўра, М.Валитов тўғридан-тўғри кредит маблағларини оломаслигини маълум қилиб, кейинчалик унинг номига банкда омонат ҳисоб рақамини очиб қўйиб, шу ҳисоб рақамига кредит маблағларини ўтказилишини, А.Махамадалиев барча ишлар қонунийлигини, А.Махамадалиев банкда ишлаб келаётганини ва М.Валитов унинг яқин таниши бўлганлиги учун у ушбу ишда ёрдам беришига розилигини билдирганини, шу билан бирга А.Махамадалиев унга сотиб олинаётган махсус техника тезда сотилиб, барча кредит қарздорлиги ёпилишини, шу ишлардан тушган фойдаси А.Махамадалиевнинг қарзларини тўлаш учун йўналтирилишини маълум қилганини, сўнг 28.09.2020 йилда у ва М.Валитов Бектемир туманидаги давлат хизматлари марказига бориб, у ерда М.Валитовнинг номига давлат рўйхатидан ўтказган ҳолда якка тартибдаги тадбиркорлик гувоҳномасини ва бошқа ҳужжатларни олишганини, сўнг улар ушбу ҳужжатларни олиб, А.Махамадалиевнинг олдига “KAPITAL BANK” АТБ Тошкент шаҳар филиалига боришганини, у ерда А.Махамадалиевга барча ҳужжатлар ва ўз фуқаролик паспортларни тақдим қилганларини, орадан икки ёки уч соат ўтгач А.Махамадалиевнинг кўрсатмасига асосан мазкур банкка қайтиб келганларини ва А.Махамадалиев томонидан тақдим этилган махсус техникасини олди-сотди шартномаси, шу жумладан банк кредит ишлари билан боғлиқ ҳужжатларга М.Валитов билан бирга ўз имзоларини қўйганларини, шунингдек, А.Махамадалиевнинг кўрсатмасига асосан М.Валитов банк кредит бўлимига ҳужжатларни топшириш учун кириб кетганини, у эса омонат ҳисоб рақамини очиш учун бошқа бўлимга кириб, келган мақсадини тушунтирган ҳолда тақдим этилган ҳужжатларни имзолаб, ўз номига омонат ҳисоб рақамини очганини, сўнг, улар банкдан чиқиб, ўз уйларига қайтиб кетганларини, 29.09.2020 йилда М.Валитов унга қўнғироқ қилиб, ушбу банкка бориш кераклигини маълум қилганини, “KAPITAL BANK” АТБ Тошкент шаҳар филиалига келгач М.Валитов кредит бўлимига кириб, тақдим этилган кредит ҳужжатларни имзолаганини, шундан сўнг, унинг номига очилган омонат банк ҳисоб рақамига 200.000 АҚШ доллари конвертация қилинган ҳолда тахминан 2 млрд. сўмлик кредит маблағлари тушганини, ушбу кредит маблағларига қайта АҚШ доллари тахминан 195.000 АҚШ доллари сотиб олиниб, нақд кўринишида ечилганини, ушбу пулларни М.Валитов билан олиб, банкдан чиқиб, банк олдида уларни кутиб турган А.Махамадалиевга бериб юборганларини, ушбу ҳаракатлар учун А.Махамадалиев уларга мукофот тариқасида пул бермоқчи бўлганини, лекин улар ушбу пулларни олмасдан ушбу ишни ёрдам тариқасида амалга оширишганини маълум қилиб, ўз уйларига қайтиб кетганларини, 2020 йилнинг октябрь ойида М.Валитов қўнғироқ қилиб, яна бир маротаба А.Махамадалиевга ёрдам бера олишини сўраганини, М.Валитовдан нима ёрдам кераклигини сўраганини, М.Валитов эса унга унинг номига якка тартибдаги тадбиркорлик гувоҳномасини очиб, кредит маблағларини олишда ёрдами кераклигини маълум қилиб, барча ишлар қонунийлигини ва кредит тез кунда ёпилишини айтганини, у бироз ўйлаб, яна бир маротаба А.Махамадалиевга ёрдам беришга қарор қилиб, ўз розилигини билдирганини, тахминан 2020 йил ноябрь ойининг бошларида у ва М.Валитов Бектемир туманидаги давлат хизматлари марказига бориб, унинг номига давлат рўйхатидан ўтакзилган ҳолда якка тартибдаги тадбикор гувоҳномасини олганларини, сўнг улар шу жойга келган А.Махамадалиев билан учрашиб олиб, унга ушбу ЯТТ гувоҳномаси ва ўз фуқаролик паспортларини бериб юборганларини, шунда у А.Махамадалиевдан унинг номига олинаётган кредит маблағлари унга таниш бўлган Р.Азизовнинг банк омонат ҳисоб рақамига тушишини билганини, 06.11.2020 йилда А.Махамадалиев М.Валитов билан бирга унинг олдига келиб, у тадбиркор сифатида ва Р.Азизов билан тузилган махсус техникасини олди-сотдиси ҳақидаги шартномани имзолаш учун тақдим этганларини, шартномани имзолаб бўлгач улар йўл-йўлакай Р.Азизовни олиб, биргаликда “KAPITAL BANK” АТБ “Чорсу” филиалига борганларини, у ерда Р.Азизов махсус техникани олди-сотди шартномасини имзолагандан кейин А.Махамадалиевнинг кўрсатмасига асосан у, А.Махамадалиев, М.Валитов ва Р.Азизовлар ушбу филиалга кириб, у М.Валитов билан кредит бўлимига кириб, А.Махамадалиев томонидан тақдим этилган барча ҳужжатларни кредит олиш учун аризани ёзиб, топширганини, шу вақтда Р.Азизов ушбу филиалда ўз номига омонат ҳисоб рақамини очиш учун барча ариза ва ҳужжатларни имзолаб, омонат ҳисоб рақамини очганини, А.Махамадалиев эса улар билан бирга юриб нима қилиш кераклигини айтиб турганини, барча ишлар қилинганидан сўнг, улар ўз уйларига қайтиб кетганларини, 09.11.2020 йилда М.Валитов яна унга қўнғироқ қилиб, “KAPITAL BANK” АТБ “Чорсу” филиалига етиб келишини илтимос қилганини, у ерда М.Валитов ва А.Махамадалиевлар кутиб туришганини, сўнг, у А.Махамадалиевнинг кўрсатмасига асосан филиал кредит бўлимига кириб, банк ходими томонидан тақдим этилган барча кредит ҳужжатлари, шу жумладан кредит шартномасини имзолаб чиқиб, ўз уйига қайтиб кетганини, 10.11.2020 йилда М.Валитов ва А.Махамадалиевлар унинг уйига келиб, банкка олиб кетишганини, банкка кетаётган вақтда Р.Азизовни ҳам олишганини, шу куни Р.Азизовнинг номига очилган банкдаги омонат ҳисоб рақамига 200.000 АҚШ долларли конвертация қилинган ҳолда тахминан 2 млрд. сўмлик кредит маблағлари тушганини, А.Махамадалиевнинг кўрсатмасига асосан Р.Азизов ушбу кредит маблағларига қайта АҚШ доллари тахминан 195.000 АҚШ доллари сотиб олиниб, нақд кўринишида ечилганини, ушбу пулларни у М.Валитов ва Р.Азизовлар банкдан чиқиб, банк олдида уларни кутиб турган А.Махамадалиевга бериб юборганларини, ушбу кредит маблағлари бўйича А.Махамадалиев ва М.Валитовлардан мукофот тариқасида пул маблағлари олинмаганини, шунингдек, у ва М.Валитов ўртасида ҳамда у ва Р.Азизовларни ўртасида тузилган махсус техникани олди-сотдиси шартномлар бўйича бир хил эксковатор махсус техникаси кўрсатилиб, ҳар бир шартномада махсус техниканинг нархи 200.000 АҚШ доллари этиб белгиланганини, “KAPITAL BANK” АТБга кредит маблағларини олиш учун тақдим этилиши лозим бўлган барча ҳужжатлар А.Махамадалиев ва М.Валитовлар томонидан тузилганини, у фақат имзо қўйиб келганини, “KAPITAL BANK” АТБ “Чорсу” филиалидан унинг номига 200.000 АҚШ долларлик кредит маблағлари олинганини, банкнинг Тошкент шаҳар филиалидан М.Валитовнинг номига ҳам 200.000 АҚШ долларлик кредит маблағлари олинганини, “KAPITAL BANK” АТБ Тошкент шаҳар ва “Чорсу” филиалларидан олинган ЯТТ “Valitov Muhammad Baxtiyarovich” ва ЯТТ “Vafin Emil Amirovich”ларга тегишли кредит йиғма жилдида мавжуд бўлган ҳужжатларидаги имзолар унга тегишли эканлигини, содир этилган қилмишидан чин қўнгилдан пушаймондалигини, мазкур ҳолатда ҳеч қандай манфаат кўрмаганлигини ва уни оилавий шароитини инобатга олиб, унга енгиллик беришни сўраб кўрсатув берди.
Судда судланувчи Р.Азизов, ўз айбига қисман иқрор бўлиб, 2020 йил ноябрь ойининг бошларида унга ёшликдан бирга ўсган яқин таниши Валитов Муҳаммад Бахтиярович қўнғироқ қилиб, бир масалада гаплашиб олиш учун учрашишни илтимос қилганини, шу кунни ўзида М.Валитов у билан бирга ишлаб келаётган Тошкент вилояти Зангиота туманида жойлашган балиқ хўжалигига келиб, унга поччаси А.Махамадалиевнинг бизнес ишлари, яъни эксковатор махсус техникасини сотиб олиш учун кредит маблағларини олишда ёрдами кераклигини, ушбу ишда у махсус техникани сотувчиси сифатида иштирок этиб, унинг номига банкда омонат ҳисоб рақамини очиб, махсус техникани олди-сотди шартномасида Э.Вафин билан бирга имзо қўйиш шартлигини, кредит маблағлари эса умумий таниши бўлган Э.Вафиннинг номига олинишини маълум қилганини, поччаси А.Махамадалиев ҳам банкда ишлаб келаётгани сабабли барча кредит маблағлари билан бўлган масалаларини ўзлари ҳал этишини ҳам айтишганини, у уларни эшитиб, А.Махамадалиев барча ишлар қонунийлигини ва Э.Вафин ўз номига кредит маблағларини ололмаслигини тушунтириб берганини, М.Валитов унинг яқин таниши бўлганлиги сабабли ушбу ишда ёрдам беришга қарор қилиб, розилигини билдирганини, 09.11.2020 йилда М.Валитов, Э.Вафин ва А.Махамадалиевлар унинг олдига келиб, бир кун олдин унга кредит маблағларни олиш билан боғлиқ гапларни такрорлаб айтиб келишганидан кейин у ўз розилигини тасдиқлаб берганини, А.Махамадалиевни тушунтириши бўйича Э.Вафиннинг номига давлат хизматлари марказидан якка тартибдаги тадбиркорлик гувоҳномаси очиб олишиб, ушбу гувоҳномага асосан банкдан кредит маблағлари ажратилиши, у ва Э.Вафин ўртасида тузилаётган махсус техника олди-сотди шартномасига асосан номига очилаётган омонат ҳисоб рақамига кредит маблағлари тушишини, сўнг ушбу кредит маблағларини омонат ҳисоб рақамидан нақд кўринишида ечиб олиб, А.Махамадалиевга тақдим этиш лозимлигини тушунганини, сўнг улар “KAPITAL BANK” АТБ “Чорсу” филиалига келиб, у ерда у ва Э.Вафин А.Махамадалиев томонидан тақдим этилган гўёки икки дона “Hyundai R210W-9S” эксковатор махсус техникаси олди-сотдисини амалга ошириш мақсади тўғрисида (договор (намерения) купли продажи) шартномаси ва бошқа ҳужжатларни имзолаб, А.Махамадалиевнинг кўрсатмасига асосан у, Э.Вафин ва М.Валитовлар банк филиалига киришганини, у ерда уларни банк ходими кутиб олганини, улар ўзи билан олиб келган барча кредит ҳужжатларини тақдим этишганини, сўнг Э.Вафин ҳужжатларни топшириб, банк кредит ҳужжатларни расмийлаштириш учун филиал кредит бўлимига кириб кетганида, у филиалнинг кўрсатилган дарчасида ўтирган ходимга ўз фуқаролик паспортини тақдим этиб, омонат ҳисоб рақамини очишни сўраганини ва у ерда барча ҳужжатларга имзо қўйиб берганини, А.Махамадалиев эса шу вақтда уларни банк олдида кутиб турганини, сўнг, улар банкдан чиқишганини ва А.Махамадалиевга барча ишлар қилинганини маълум қилишганини, А.Махамадалиев уларни ўз уйларига олиб борганини, 10.11.2020 йилда А.Махамадалиев, М.Валитов ва Э.Вафинлар унга қўнғироқ қилган ҳолда уйидан олиб кетиб, ушбу банк филиалига йўл олишганини, у ерга етиб келгач унинг номига очилган омонат ҳисоб рақамига 200.000 АҚШ доллари миллий сўмга конвертация қилинган ҳолда 2 млрд. сўмга яқин пуллар келиб тушганини, сўнг А.Махамадалиевнинг кўрсатмасига асосан ушбу пул маблағларига тахминан 195.000 АҚШ доллари сотиб олиниб, нақд кўринишида ечиб олинганини, улар банкдан чиқиб, кредит пулларни А.Махамадалиевга бериб юборишганини, А.Махамадалиев ва М.Валитовлардан ушбу иш учун мукофот тариқасида ҳеч қандай пул маблағлари олмаганини, у ва Э.Вафин ўртасида тузилган махсус техникани олди-сотди шартномасида бир хил техника кўрсатилган бўлиб, умумий нархи 200.000 АҚШ доллари кўрсатилганини, кейинчалик унинг иштирокида “KAPITAL BANK” АТБ “Чорсу” филиалидан олинган кредит маблағлари учун барча ҳужжатлар А.Махамадалиев ва М.Валитовлар томонидан тузилиб, уларга имзолаш учун тақдим қилинганини билганини, у ушбу ишларда яқин таниши М.Валитовнинг илтимосига кўра иштирок этганини, “KAPITAL BANK” АТБ “Чорсу” филиалидан олинган ЯТТ “Vafin Emil Amirovich”га тегишли кредит йиғма жилдида мавжуд бўлган ҳужжатларидаги унинг номидан қўйилган имзолар унга тегишлилигини, содир этилган қилмишидан чин қўнгилдан пушаймондалигини, уни ҳеч қандай манфаат кўрмаганини ва оилавий шаритини инобатга олиб, енгилроқ жазо тайинлашни сўраб кўрсатув берди.
Гарчанд, судланувчи А.Махамадалиев, Э.Вафин, М.Валитов ва Р.Азизовлар ўз айбларига қисман иқрор бўлсалар-да, барча судланувчиларнинг айби қуйидаги далиллар билан исботланади.
Судда гувоҳ А.Маматраимов, у 30.05.2019 йилдан “KAPITAL BANK” АТБ Тошкент шаҳар филиалининг Кичик кредитлаш бўлимида етакчи мутахассиси, 01.03.2021 йилдан ушбу банкнинг Мирзо Улуғбек филиали Кичик кредитлаш бўлими бошлиғи лавозимида ишлаб келганини, 30.04.2021 йилдан “KAPITAL BANK” АТБ бош офиси Кичик кредитлаш департаментининг етакчи мутахассиси бўлиб ишлаб келишини, у Махамадалиев Алишер Баходировични 2010 йилдан танишини, у билан шу вақтда “Ипак Йўли банки” бош офисида кичик ва ўрта бизнес бўлимида ишга кириш бўйича олиб борилган имтихонда танишиб қолганини, А.Махамадалиев имтихонларни қабул қилиш комиссия аъзоси бўлганлигини, 2019 йилда “KAPITAL BANK” АТБга ишга кириш учун имтихон топширганида кўришиб қолганларини ва имтихонларни топширганидан кейин банкнинг Тошкент шаҳар филиалининг Кичик кредитлаш бўлимига етакчи мутахассис бўлиб ишга қабул қилинганлигини, ҳақиқатда 20.09.2020 йилда банкнинг Тошкент шаҳар филиали Кичик кредитлаш бўлимига фуқаро М.Валитов мурожаат этганлигини, ундан кредит маблағлари бўйича маълумотларни сўраганлигини ва 200.000 АҚШ долларлик кредит маблағларини олиш истагини билдирганлигини, унга ўрнатилган тартибда банкка топширилиши лозим бўлган кредит ҳужжатларини рўйхатини айтганлигини, орадан бир неча соат ўтиб, уларнинг бошлиғи, яъни “KAPITAL BANK” АТБ бош офиси Кичик кредитлаш департаментининг бошлиғи А.Махамадалиев телефон орқали алоқага чиққанлигини, М.Валитовни ўзини қайнукаси эканлигини тушунтирганлигини, ўрнатилган тартибда банк кредит ҳужжатларини расмийлаштиришни сўраганлигини, у рози бўлганлигини ва М.Валитов томонидан ЯТТ гувоҳномаси, махсус техникани олди-сотди шартномаси ва ушбу техникани сотувчисининг паспорт ксеронусхасини тақдим этганидан кейин банкнинг Тошкент шаҳар филиали бошқарувчиси Ф.Хасановга ушбу ҳужжатларни берганлигини ва А.Махамадалиевнинг айтилган гапларини етказганини, сўнг Ф.Хасанов телефон орқали А.Махамадалиев билан боғланганини, ушбу тадбиркор ва кредит маблағлари қайтарилиши ҳақида маълумотларни сўраганини, сўнг Ф.Хасанов унга филиал кредит ишлари бўйича комитет номидан ҳужжатларни йиғишга ва бош офиснинг кредит комиссиясига топшириш учун рухсат берганини, у томонидан кредит комитети номидан хулоса қилинганлигини, ушбу хулоса филиал бошлиғи Ф.Хасанов ва филиал юристи З.Хўжаева ҳамда у имзоланганлигини, электрон тарзда бош офиси кредит комиссиясига юборилганлигини, тахминан 25.09.2020 йилда банк бош офиси кредит комиссиясидан ЯТТ “Valitov Muhammad Baxtiyarovich”га 200.000 АҚШ долларли кредит маблағлари ажратиб берилишига қарши эмаслиги тўғрисида 27.09.2020 йилдаги кредит комиссиясининг йиғилиш баённомаси келиб тушганини, 28.09.2020 йилда у ўз навбатда компьтердан банк ва ЯТТ ўртасида тузилиши лозим бўлган кредит шартномасининг шакли тузилганлигини, тадбиркор томонидан тақдим этилган ҳужжатлари билан бирга филиал бошқарувчиси Ф.Хасановга тақдим этилганлигини, бир вақтнинг ўзида ЯТТ “Valitov Muhammad Baxtiyarovich”га асосий ҳисоб рақами ва махсус техника сотувчиси Э.Вафинга банк пластик карточкаси очилганлигини, сўнг, филиал бошқарувчиси Ф.Хасанов томонидан кредит шартномаси имзолангандан кейин ушбу шартномани тадбиркор имзолаб берганини, сўнг, 29.09.2020 йилда сотувчи Э.Вафиннинг банк ҳисоб рақамига сўралган 200.000 АҚШ доллари кредит маблағлари ажратилганини ва у томонидан ушбу пул маблағлари шу кунни ўзида АҚШ доллари кўринишида ечиб олинганлигини, шу вақтда Э.Вафинни касса олдида пул маблағларини ечаётганда кўрганлигини, ушбу чиқарилган кредит маблағлари бўйича банк ички сиёсати юзасидан ҳар уч ой ичида мониторинг ишлари олиб борилиши белгиланганлигини, шу вақтда у меҳнат таътилига чиқиб, кейинчалик Тошкент шаҳар филиали бошқарувчиси Ф.Хасанов билан ишини давом эттирмаслигини сўраганлигини, лекин сабабини айтмаганлигини, орадан вақт ўтиб А.Махамадалиевга алоқага чиққанлигини ва у билан суҳбат ўтказганлигини, А.Махамадалиев унга ушбу ҳақида бош офиси раис ўринбосари А.Глушенкога айтишини маълум қилганини, орадан яна уч ёки тўрт кун ўтиб, А.Махамадалиевнинг чақируви билан раис ўринбосарининг қабулига кирганини ва у ерда бор гапни тушунтириб берганини, сўнг, бир хафтадан кейин уни банкнинг Мирзо Улуғбек филиалига Кичик кредитлаш бўлимига бошлиқ этиб тайинлашганини, тахминан 2021 йил август ойнинг бошларида А.Махамадалиев унга қўнғироқ қилганини, унда турмуш ўртоғининг номида Юнусобод туманида уй-ховлиси мавжудлигини маълум қилганини, ЯТТ “Valitov Muhammad Baxtiyarovich”нинг номига олинган 200.000 АҚШ доллари кредитни ёпиш учун ушбу банкдан 103.000 АҚШ доллари кредитни олишини илтимос қилганлигини ва унга ҳеч қандай муаммолар бўлмаслигини айтганини, у ўз навбатида нима учун унга мурожаат қилганини сўраганида А.Махамадалиев вақти камлигини тушунтириб, тезроқ ушбу кредитни ёпишда ёрдам сўраганини, у ўз виждонига кўра А.Махамадалиевга ёрдам бериш учун банкнинг Тошкент шаҳар филиалида 103.000 АҚШ долларлик кредит расмийлаштириб олганини, банкда А.Махамадалиевнинг турмуш ўртоғи Махамадалиева Рано Бахтиёр қизига очилган банк пластик карточкасига ўтказиб берилганини, 24.08.2021 йилда Р.Махамадалиева ва у ўртасида Яккасарой туманидаги 1-сонли нотариус идорасида Юнусобод тумани Ҳиёбон 2-тор кўчаси, 21-уй бўйича олди-сотди шартномаси тузилганини, ушбу уй унинг номига ўтказиб берилганини, бу билан у А.Махамадалиевга ёрдам берганлигини, тахминан орадан бир ой ўтиб, А.Махамадалиев ва ЯТТ “Valitov Muhammad Baxtiyarovich”лар томонидан олинган 200.000 АҚШ долларлик кредити ёпилмаганлиги сабабли банк бош офиси томонидан ушбу ҳақида ҳуқуқни муҳофаза қилувчи органларига мурожаат қилинганини, тахминан 2021 йил ноябрь ойида унинг қайнонаси ўз оиласи билан уй-ховлини қидириб юришгани учун у ушбу уйни уларга 215.000 АҚШ долларига сотиб юборганини, ЯТТ “Valitov Muhammad Baxtiyarovich”нинг қолган 97.000 АҚШ доллари кредит қарздорлигини ва ўз номига олинган 103.000 АҚШ долларлик кредит билан тўлиқлигича қопланганлиги ҳақида кўрсатув берди.
Судда гувоҳ С.Урунбаев, 2019 йил апрель ойидан “KAPITAL BANK” АТБ Юридик хизмати департаментининг бош мутахассиси лавозимида 2021 йил октябрь ойидан ишлаб келишини, унинг хизмат вазифаларига муаммоли активларни ундириш киришини, ҳақиқатда “KAPITAL BANK” АТБ Тошкент шаҳар филиали билан ЯТТ “Valitov Muhammad Baxtiyarovich” ўртасида 29.09.2020 йилда МК-27-сонли кредит шартномаси имзоланганлигини ва унга асосан қарздорга 12 ой муддатга, йиллик 8 фоиз устама тўлаш шарти билан, 2020 йилда ишлаб чиқарилган, “HYUNDAI R210W-9S”русумли эксковатор сотиб олиш учун, 200.000 АҚШ доллари миқдорида кредит маблағлари ажратилганини, қарздор томонидан банкка 29.09.2020 йилдаги 1-сонли “олди-сотди” шартномаси тақдим этилганлигини, унга асосан “сотувчи” фуқаро Вафин Эмил Амирович сотиб олувчи ЯТТ “Valitov Muhammad Baxtiyarovich”га 2020 йилда ишлаб чиқарилган “HYUNDAI R210W-9S” русумли эксковаторларни сотиши лозим бўлганлигини, шунингдек, cотувчи Э.Вафин номида 2020 йилда ишлаб чиқарилган “HYUNDAI R210W-9S” русумли эксковатор мавжуд бўлмаганлигини, яъни банкка сохта олди-сотди шартнома тақдим қилинганлигини, кредит шартномаси талабларига асосан гўёки сотиб олиниши ва кредит таъминоти сифатида тақдим қилиниши лозим бўлгани, 2020 йилда ишлаб чиқарилган “HYUNDAI R210W-9S” русумли эксковатор гаровга қўйилмаганлигини ва ЯТТ “Valitov Muhammad Baxtiyarovich” бир неча бор огоҳлантиришга қарамасдан, гаровга қўйишдан бир йил давомида бош тортиб келганини, мижозда кредит маблағларини олиб, гаров мулкини гаровга қўймасдан банкка тегишли бўлган пул маблағларини жуда кўп миқдорда талон-торож қилиб ўзлаштириш режаси бўлганлигини, кредит қарздорлиги сўндирилмасдан, гаров таъминотсиз қолганлиги сабабли банк томонидан ажратилган кредит маблағларини талон-торож бўлишига олиб келинганлигини, юқоридаги кўрсатилган ҳолат юзасидан ЯТТ “Valitov Muhammad Baxtiyarovich”лар билан 28.09.2021 йилда банк биносида олиб борилган суҳбат давомида, ЯТТ “Valitov Muhammad Baxtiyarovich” қасддан, олдиндан жиноий тил бириктирган ҳолда ишчиси ЯТТ “Vafin Emil Amirovich”нинг ҳисоб рақамига кредит маблағларини ўтказишга эришганлигини тан олганлигини ва кредит маблағларининг қайтариш имкони йўқлигини билдирганлигини, шунингдек, ушбу шахслар ўзларининг жиноий ҳаракатларини яшириш мақсадида, ғараз ниятларда банкни ишончини суиистеъмол қилишни давом эттиришганлигини, гўёки гаровга қўйилиши лозим бўлган эксковатор Ўзбекистон Республикаси ҳудудига олиб келинганлигини тасдиқловчи EDL 391885-сонли божхона декларациясини тақдим қилганини, банк томонидан ушбу ҳужжат ўрганиб чиқилганда, ҳақиқатда бундай божхона декларацияси мавжуд эмаслиги, яъни унинг қалбакилиги аниқланганлигини, ушбу ҳолат суҳбат давомида ЯТТ “Valitov Muhammad Baxtiyarovich” томонидан тан олинганлигини, “KAPITAL BANK” АТБ томонидан ЯТТ “Valitov Muhammad Baxtiyarovich”га ажратилган 200.000 АҚШ доллари (сўмдаги эквивалент 2 млрд. 66 млн. 200 минг сўм) миқдоридаги кредит маблағлари фуқаро Э.Вафиннинг ҳисоб рақамига 30.09.2020 йилда туширилганлигини ва у томонидан 02.10.2020 йилда ҳисоб рақамдан нақд пул кўринишида 2 млрд. 50 млн. 800 минг сўм пул маблағлари ечиб олинганлигини, Э.Вафин ушбу пул маблағларини ЯТТ “Valitov Muhammad Baxtiyarovich”га берганлигини билдирганлигини ва ЯТТ “Valitov Muhammad Baxtiyarovich” пулни олганлигини тан олганини, ушбу ҳаракатлари билан ЯТТ “Valitov Muhammad Baxtiyarovich” ва фуқаро Э.Вафинлар олдиндан жиноий тил бириктирган ҳолда “KAPITAL BANK” АТБ манфаатларига етказилган жами 200.000 АҚШ доллари ушбу ҳолат бўйича банк томонидан ҳуқуқни муҳофаза қилувчи органларига мурожаат қилинганидан кейин тўлиқ қопланганлигини, бундан ташқари, “KAPITAL BANK” АТБ томонидан ЯТТ “Vafin Emil Amirovich”га ажратилган 200.000 АҚШ доллари (сўмдаги эквивалент 2 млрд. 73 млн. 400 минг сўм) миқдоридаги кредит маблағлари фуқаро Азизов Ренат Валерьевичнинг ҳисоб рақамига 10.11.2020 йилда туширилганлигини ва у томонидан 10.11.2020 йилда ҳисоб рақамидан нақд пул кўринишида 2 млрд. 57 млн. 965 минг сўм пул маблағлари ечиб олинганлигини, Р.Азизов ушбу пул маблағларини Валитов Муҳаммад Бахтияровичга берганлигини билдирганини ва М.Валитов пулни олганлигини тан олганини, шунингдек, Э.Вафин томонидан банкка тақдим қилинган EDL 391890-сонли божхона декларацияси қалбакилаштирилганини тан олганлигини, ушбу ҳаракатлари билан ЯТТ “Vafin Emil Amirovich”, фуқаро Р.Азизов ва М.Валитов олдиндан жиноий тил бириктирган ҳолда “KAPITAL-BANK” АТБ манфаатларига етказилган жами 200.000 АҚШ доллари миқдорида зарар қопланмаганлигини, шу билан бирга, банк ички хавфсизлик ходимлари томонидан ушбу иккала ҳолатлари бўйича тегишли суриштирув ишлари олиб борилганда М.Валитов “KAPITAL BANK” акциядорлик тижорат банки Кичик кредитлаш департаментининг бошлиғи Махамадалиев Алишер Баходировичнинг қайнукаси эканлиги, Э.Вафин ва Р.Азизовлар эса М.Валитовнинг ишчилари эканлиги, мазкур кредит ишлари бўйича банкка тақдим этилган махсус техникаси олди-сотдисини амалга ошириш мақсади тўғрисидаги шартномаларда икки дона 2020 йилда ишлаб чиқарилган “Hyundai R210W-9S” эксковатор, яъни бир хил техникалар кўрсатилганлиги, шунингдек, ушбу иккала ҳолатдаги кредит маблағлари А.Махамадалиевнинг бошчилигидаги кўмаги билан олинганлиги ҳақида кўрсатув берди.
Судда гувоҳ Д.Ташмухамедов, 2020 йил ноябр ойидан бошлаб “Капиталбанк” АТБ Амалиёт Бошкармасида Кичик кредитлаш булими бошлиги лавозимида ишлаб келиши, кредит ажратилиши тўғрисидаги карор ижобий бўлган холда, мижозни хабардор қилиш, кредит хужжатларини расмийлаштириш Бош офиснинг Кичик кредитлаш буйича кредит кўмитасининг ижобий карори қабул қилинганидан сўнг, бўлинма (филиал) Кичик кредитлаш бўлими ходими томонидан кредит шартномаси ва муддатли мажбуриятнома, гаров мулки нархини белгилаш далолатномаси тузилиб ва гаров мулкини суғурта қилиш шартномаси мижозга танишиб чикиш учун такдим этилиши, мижознинг розилиги асосида, шартнома юридик хизмат ходимига такдим этилиб, юридик хизмат ходимининг хулосаси асосида икки томонлама, мижоз ва банк булинмаси (филиали) бошкарувчиси томонидан имзоланиши, кредит шартномаси имзолангандан сўнг, банк бўлинмаси (филиали) ходими томонидан банкнинг дастурий таъминотида (АБС) электрон анкетаси очилади ва лойихага тегишлик бўлган барча маълумотлар киритилиши, имзоланган кредит шартномаси (нусхаси) ва гаров мулкини нархини белгилаш далолатномаси (асл нусхаси), банкнинг бошка юридик хужжатлари (нусхалари) билан мижозга, нотариал тарзда гаров шартномасини расмийлаштириб бериш учун такдим этилиши, агар, гаров таъминоти сифатида, кредит маблағлари ҳисобига сотиб олинаётган мулк иштирок этса, у холда, кредит шартномаси ва кредит кайтмаслиги хавфини суғурта қилиш тўғрисида суғурта шартномаси расмийлаштириб, шартнома бўйича суғурта мукофоти тўланганидан сунг кредит кайтмаслиги хавфининг суғурта полиси такдим этилиши, бундай ҳолатда гаров шартномаси кредит ҳисобига сотиб олинаётган мулк мижозга мулк ҳуқуқи асосида ўтганидан кейин банк ички ҳужжатларида белгиланган муддатда расмийлаштирилиб банкка тақдим қилиниши, шунингдек кредит лойихасини молиялаштириш кредит лойихасини молиялаштириш, кредит хужжатлари тўлиқ расмийлаштирилганлигидан ва мижоз томонидан суғурта мукофоти пулларини тўлаб бўлганидан сўнг, мижознинг тўлов топширикномаси асосида, Бош офиснинг Кичик кредитлаш буйича департаментига банкнинг дастурий таъминотида (АБС) электрон анкетаси гаров шартномаси (таъқиқ қўйилган ҳолда), суғурта мукофотининг тўланганлигини тасдиқловчи ҳужжат (квитанция) кредитни маблағларини кўчириб бериш тўғрисидаги тўлов топширикномалари нусхаси билан бирга юборилиши, Бош офиснинг Кичик кредитлаш буйича департаменти директори томонидан, барча ҳужжатлар мавжудлигига ишонч хосил килинганидан сўнг, банкнинг дастурий таъминотидага (АБС) электрон анкета тасдикланиши, кредит маблағларини ссуда ҳисобварағидан кўчириб бериш Бош офис (Кичик кредитлаш Департаменти) томонидан тасдикланганидан сўнг пайдо бўлиши лозимлиги ҳақида кўрсатув берди.
Бундан ташқари, судланувчи А.Махамадалиев, Э.Вафин, М.Валитов ва Р.Азизовларнинг айблари, гувоҳларнинг берган кўрсатувларидан ташқари, тушунтириш хатлари, “KAPITAL BANK” АТБда ўтказилган хизмат текшируви хулосаси, “KAPITAL BANK” АТБнинг ЯТТ “Vafin Emil Amirovich”га тегишли, ЯТТ “Valitov Muhammad Baxtiyarovich”га тегишли кредит йиғма жилд нусхалари, сохта маълумотлари киритилган EDL391885 ва EDL391890 сонли БЮД ксеронусхалари, кредит шартномалари, турар жойни олди-сотди шартномаси, кўчмас мулк объектига бўлган ҳуқуқларни давлат рўйхатидан ўтказилганлиги тўғрисида кўчирма, гувоҳни сўроқ қилиш, юзлаштириш баённомалари, нарсани ашёвий далил деб эътироф этиш тўғрисида қарор ҳамда бошқа асослантирилган далиллар йиғиндиси билан тўлиқ исботланади.
Суд, судланувчи А.Махамадалиев, Э.Вафин, М.Валитов ва Р.Азизовларнинг бир-бирлари билан олдиндан тил бириктириб, бир гуруҳ шахслар бўлиб жиноят содир этмаганлиги, М.Валитовнинг расмий ҳужжатларни қалбакилаштирмагани, ҳужжатни қалбакилигини била туриб, ундан фойдаланмаганлиги тўғрисидаги важларига ҳуқуқий баҳо бериб, уларнинг ушбу важларини асоссиз, улар томонидан содир этган жиноятлари учун қонунда белгиланган жиноий жавобгарликдан қочиш ёки тайинланиши лозим бўлган жазони енгиллаштириш мақсадида келтирилган деб ҳисоблайди.
Судланувчиларнинг важлари суд мажлисида сўроқ қилинган гувоҳларнинг кўрсатувлари ва жиноят ишида тўпланган далиллар билан инкор этилади.
Суд, судланувчиларнинг жиноий ҳаракатларига ҳуқуқий баҳо бериб, дастлабки тергов органи томонидан судланувчи А.Махамадалиевга нисбатан Ўзбекистон Республикаси ЖКнинг 243-моддаси билан эълон қилинган айбловни асоссиз деб ҳисоблайди.
Ўзбекистон Республикаси ЖПКнинг 22-моддасидаги “иш бўйича исботланиши лозим бўлган барча ҳолатлар синчковлик билан, ҳар томонлама, тўла ва холисона текшириб чиқилиши кераклиги, ишда юзага келадиган ҳар қандай масалани ҳал қилишда айбланувчини ёки маҳкумни ҳам фош қиладиган, ҳам оқлайдиган, шунингдек унинг жавобгарлигини ҳам енгиллаштирадиган, ҳам оғирлаштирадиган ҳолатлар аниқланиши ва ҳисобга олиниши лозим” деб кўрсатилган.
Ўзбекистон Республикаси ЖПКнинг 408-моддасида, суд ишнинг барча ҳолатларини синчковлик билан, ҳар томонлама, тўла ва холисона текшириши ҳамда ҳақиқатни аниқлаш учун ушбу Кодексда назарда тутилган барча чораларни кўриши лозимлиги кўрсатилган.
Ўзбекистон Республикаси Олий суди Пленумининг 2014 йил 23 майдаги “Суд ҳукми тўғрисида”ги қарори 2-бандида, одил судловни фуқароларнинг ҳуқуқ ва эркинликларини муҳофаза қилиш, тарафларнинг ўзаро тортишуви, далилларнинг бевосита ва оғзаки усулда текширилиши асосида олиб борилиши ва иш бўйича ҳақиқий ҳолатни аниқлаш тўғрисидаги жиноят процессининг муҳим принципларига амал қилишлари лозимлиги, ушбу принциплардан ҳар қандай асосларга кўра чекланиш, ҳукмни қонуний эмас деб топишга асос бўлиши, 4-бандида, иш бўйича ҳукм иш материалларида маълум бўлиб қолган барча кам-кўстлар тўлдирилгандан кейингина чиқарилиши мумкинлиги; маҳкумнинг айбдорлиги (айбсизлиги) тўғрисидаги суднинг хулосаларига зид бўлган далиллар ҳукмда нафақат кўрсатилиши балки, суд томонидан нима учун улар ишончсиз деб топилганлиги ва рад этилганлиги сабаблари асослантирилган бўлиши лозимлиги; 5-бандида, судларнинг эътибори, ЖПК 22-моддасига биноан иш бўйича ҳақиқатни аниқлаш учун фақат қонунда назарда тутилган тартибда тўпланган, текширилган ва баҳоланган маълумотлардан фойдаланиш мумкинлигига қаратилиши, судлар ҳукм ЖПКнинг 26, 90 ва 455-моддалари талабига биноан фақат суд мажлисида текширилган ва суд мажлиси баённомасида ўз аксини топган далилларга асосланган бўлиши лозимлигини эътиборга олишлари кераклиги, 7-бандида, ЖПКнинг 462-моддасига мувофиқ, суд айблов ёки оқлов ҳукми чиқариши мумкинлиги, ЖПКнинг 23-моддасида назарда тутилган айбсизлик презумпцияси принципи ҳукм турини аниқловчи мезон сифатида эътироф этилганлиги, 16-бандида, ЖПКнинг 463-моддасига кўра, айблов ҳукми тахминларга асосланган бўлиши мумкин эмаслиги ва фақат маҳкумнинг жиноят содир этишда айбли эканлиги суд муҳокамаси давомида исбот қилинган тақдирдагина чиқарилиши, 24-бандида, суд маҳкумни баҳоловчи категорияларга тегишли белгиларга қараб айбдор деб топишда, ушбу белгининг жиноий қилмишда мавжудлигини тасдиқловчи ҳолатларни келтириши шартлиги тўғрисида амалий тушунтириш берилган.
Аниқланишича, дастлабки тергов органи томонидан судланувчи А.Махамадалиевга нисбатан жиноий шериклари М.Валитов, Э.Вафин ва Р.Азизовлар билан бирга “KAPITAL BANK” акциядорлик тижорат банкининг ўзлаштириш йўли талон-торож қилинган кредит маблағларига қонуний тус бериш мақсадида “KAPITAL BANK” АТБ Тошкент шаҳар филиали ва ЯТТ “Valitov Muhammad Baxtiyarovich” ўртасида тузилган 29.09.2020 йилдаги МК-27-сонли 200.000 АҚШ доллари ҳамда “KAPITAL BANK” АТБ “Чорсу” филиали ва ЯТТ “Vafin Emil Amirovich” ўртасида 09.11.2020 йилдаги МК-12-сонли 200.000 АҚШ доллари ажратиш ҳақидаги кредит шартномаларига асосан олинган жами 400.000 АҚШ долларидан 170.000 АҚШ долларига Тошкент шаҳар, Юнусобод тумани, Хиёбон 2-тор кўчаси, 21-уйни турмуш ўртоғи Махамадалиева Раъно Бахтияр қизининг номига сотиб олиб, расмийлаштириб, шу миқдордаги жиноий фаолиятидан олинган даромадни легаллаштирганликда айб эълон қилинган.
Ўзбекистон Республикаси Олий суди Пленумининг 2011 йил 11 февралдаги “Жиноий фаолиятдан олинган даромадларни легаллаштиришга оид ишлар бўйича суд амалиётининг айрим масалалари тўғрисида”ги 1-сонли қарорининг 3-бандида Жиноят кодекси 243-моддаси мазмунига кўра, даромадларни легаллаштириш деганда, айбдор томонидан жиноий фаолият натижасида орттирилган мулк (пул маблағлари ёки бошқа мол-мулк)нинг келиб чиқишига қонуний тус берилиши тушунилиши лозимлиги, мулк объекти сифатида бундай ҳолларда Фуқаролик кодекси 169-моддасида назарда тутилган ҳар қандай мулк бўлиши мумкинлиги, бундай мулкка қонуний тус бериш пул маблағлари ёки бошқа мол-мулк билан, одатда, молиявий операциялар ва бошқа битимлар амалга оширишда ифодаланиши тўғрисида амалий тушунтириш берилган.
Жиноят иши ҳужжатлари ва суд мажлисида аниқланган ҳолатларга кўра, судланувчи А.Махамадалиев М.Валитов ва бошқалар билан тил бириктирган ҳолда ўзганинг, яъни “Капитал банк” АТБнинг жами 400.000 АҚШ доллари миқдоридаги пул маблағларини кредит шартномаси расмийлаштириш йўли билан қўлга киритганидан сўнг, мазкур пул маблағларини ўзи тасарруф этиб келиб, Юнусобод тумани, Хиёбон 2-тор кўчаси, 21-уйни 170.000 АҚШ долларига турмуш ўртоғи Махамадалиева Раъно Бахтияр қизининг номига сотиб олиб, расмийлаштирган.
Бироқ, судланувчи А.Махамадалиев мазкур пул маблағларини келиб чиқишига қонуний тус берганлиги, яъни молиявий операциялар ва бошқа битимлар амалга оширганлиги на дастлабки тергов давомида, на суд мажлисида ўз исботини топмади.
Қонунчиликка кўра, А.Махамадалиев томонидан жиноий йўл билан топилган пул маблағларига турар жой сотиб олиши уларга қонуний тус беришликни ташкил этмайди.
Ўзбекистон Республикаси Олий суди Пленумининг 2014 йил 23 майдаги “Суд ҳукми тўғрисида”ги 7-сонли қарорининг 8-бандида “Судлар оқлов ҳукмини чиқаришга олиб келувчи, жиноий ҳодисанинг ёки жиноят таркибининг бўлмаслиги, жиноят содир этилишига судланувчи дахлдор эмаслиги тўғрисидаги асослар рўйхати ЖПКнинг 464-моддасида тўлиқ кўрсатилганлигини эътиборга олишлари лозим” деб амалий тушунтириш берилган.
Бундай ҳолда, суд жиноий ҳодиса юз бермаганлиги сабабли судланувчи А.Махамадалиевни Ўзбекистон Республикаси ЖКнинг 
243-моддаси билан айбсиз деб топиб, реаьбилитация этишни ҳамда жиноят ишини шу қисмини Ўзбекистон Республикаси ЖПКнинг 
83-моддаси 1-бандига асосан тугатишни лозим топади.
Бундан ташқари, суд дастлабки тергов органи томонидан судланувчи А.Махамадалиевга 29.09.2020 йилдаги МК-27-сонли кредит шартномасига асосан 200.000 АҚШ доллари миқдорида кредит ажратилиши билан боғлиқ айблов бўйича Ўзбекистон Республикаси ЖКнинг 167-моддаси 3-қисми “а” банди билан айб эълон қилишда ЖКнинг 167-моддаси 2-қисми “в,г” бандлари билан, 09.11.2020 йилдаги МК-12-сонли кредит шартномасига асосан 200.000 АҚШ доллари миқдорида кредит ажратилиши билан боғлиқ айблов бўйича Ўзбекистон Республикаси ЖКнинг 167-моддаси 3-қисми “а” банди билан айб эълон қилишда ЖКнинг 167-моддаси 2-қисми “б,в,г” бандлари билан, судланувчи М.Валитов ва Э.Вафинларга 29.09.2020 йилдаги МК-27-сонли кредит шартномасига асосан 200.000 АҚШ доллари миқдорида кредит ажратилиши билан боғлиқ айблов бўйича Ўзбекистон Республикаси ЖКнинг 167-моддаси 3-қисми “а” банди билан айб эълон қилишда ЖКнинг 167-моддаси 2-қисми “в” банди билан, 09.11.2020 йилдаги МК-12-сонли кредит шартномасига асосан 200.000 АҚШ доллари миқдорида кредит ажратилиши билан боғлиқ айблов бўйича Ўзбекистон Республикаси ЖКнинг 167-моддаси 3-қисми “а” банди билан айб эълон қилишда ЖКнинг 167-моддаси 2-қисми “б,в” бандлари билан, судланувчи Р.Азизовга 09.11.2020 йилдаги МК-12-сонли кредит шартномасига асосан 200.000 АҚШ доллари миқдорида кредит ажратилиши билан боғлиқ айблов бўйича Ўзбекистон Республикаси ЖКнинг 167-моддаси 3-қисми “а” банди билан айб эълон қилишда ЖКнинг 167-моддаси 2-қисми “в” банди билан асоссиз айб эълон қилинганлиги кўринади.
Ўзбекистон Республикаси Олий суди Пленумининг 2008 йил 15 майдаги “Бир неча жиноят содир этилганда қилмишни квалификация қилишга доир масалалар тўғрисида”ги 13-сонли қарорининг 14-банедида агар жиноят-ҳуқуқий нормада такроранлик квалификация белгиси сифатида кўрсатилган бўлса, шахс томонидан содир этилган бир неча айнан ўхшаш ёки такроранликни ташкил этувчи бошқа жиноятлар Жиноят кодексининг мазкур жиноятни такроран содир этганлик учун жавобгарликни назарда тутувчи тегишли моддаси (моддасининг қисми) билан квалификация қилиниши, битта қилмишда такроранлик билан бир қаторда Жиноят кодекси мазкур моддасининг бошқа қисмларида кўрсатилган квалификация белгилари мавжудлиги аниқланган ҳолларда ҳам қилмиш шу тарзда квалификация қилиниши керак (масалан, ўғрилик содир этилганда ЖК 169-моддасининг учинчи қисмида кўрсатилган такроранлик белгиси ва ушбу модданинг тўртинчи қисмида кўрсатилган бошқа квалификация белгилари аниқланган бўлса, қилмиш ЖК 169-моддасининг тўртинчи қисми билан квалификация қилиниши лозим)лиги тўғрисида амалий тушунтириш берилган.
Бундай ҳолда, суд судланувчи А.Махамадалиевнинг айбловидан 29.09.2020 йилдаги МК-27-сонли кредит шартномасига асосан 200.000 АҚШ доллари миқдорида кредит ажратилиши билан боғлиқ айблов бўйича Ўзбекистон Республикаси ЖКнинг 167-моддаси 2-қисми “в,г” бандлари, 09.11.2020 йилдаги МК-12-сонли кредит шартномасига асосан 200.000 АҚШ доллари миқдорида кредит ажратилиши билан боғлиқ айблов бўйича Ўзбекистон Республикаси ЖКнинг 167-моддаси 2-қисми “б,в,г” бандларини, судланувчи М.Валитов ва Э.Вафинларнинг айбловидан 29.09.2020 йилдаги МК-27-сонли кредит шартномасига асосан 200.000 АҚШ доллари миқдорида кредит ажратилиши билан боғлиқ айблов бўйича Ўзбекистон Республикаси ЖКнинг 167-моддаси 2-қисми “в” бандини, 09.11.2020 йилдаги МК-12-сонли кредит шартномасига асосан 200.000 АҚШ доллари миқдорида кредит ажратилиши билан боғлиқ айблов бўйича Ўзбекистон Республикаси ЖКнинг 167-моддаси 2-қисми “б,в” бандларини, судланувчи Р.Азизовнинг айбловидан 09.11.2020 йилдаги МК-12-сонли кредит шартномасига асосан 200.000 АҚШ доллари миқдорида кредит ажратилиши билан боғлиқ айблов бўйича Ўзбекистон Республикаси ЖКнинг 167-моддаси 2-қисми “в” бандини чиқариб ташлашни лозим топади.
Бундан ташқари, суд судланувчи М.Валитов ва Э.Вафинларга нисбатан Ўзбекистон Республикаси ЖКнинг 228-моддаси 2-қисми “б” банди, 228-моддаси 3-қисми, 228-моддаси 2-қисми “а,б” бандлари ва 228-моддаси 3-қисми ҳамда судланувчи Р.Азизовга Ўзбекистон Республикаси ЖКнинг 228-моддаси 2-қисми “б” банди, 228-моддаси 3-қисми билан асоссиз айб эълон қилинган деб ҳисоблайди.
Жиноят иши ҳужжатлари ва суд мажлисида аниқланган ҳолатлардан судланувчи А.Махамадалиев дастлаб кредит расмийлаштириш масаласида қайнукаси М.Валитовга, шунингдек М.Валитов билан биргаликда Э.Вафинга мурожаат қилиб, кредит ажратилиши учун муҳим бўлган ҳужжатларни расмийлаштиргач, Э.Вафин номига очилган омонат ҳисоб рақами орқали 29.09.2020 йилдаги МК-27-сонли кредит шартномасига асосан ажратилган 200.000 АҚШ доллари миқдорида кредит маблағларини ўзлаштириб олганидан сўнг, худди шу йўл билан яна кредит маблағларини ўзлаштириш мақсадида М.Валитов орқали Э.Вафин ва яна бир таниши Р.Азизовларга мурожаат қилиб, Э.Вафин ва Р.Азизовлар кредит ажратилиши учун муҳим бўлган ҳужжатларни расмийлаштиргач, Р.Азизов номига очилган омонат ҳисоб рақами орқали 09.11.2020 йилдаги МК-12-сонли кредит шартномасига асосан ажратилган 200.000 АҚШ доллари миқдорида кредит маблағларини ўзлаштириб олгач, банк ходимлари ажратилган кредит маблағларига сотиб олиниши лозим бўлган техника воситаларини гаров таъминоти сифатида банкка қўйишни, кредитни сўндиришни талаб қилишни бошлаганларида, М.Валитов ва Э.Вафинлар А.Махамадалиевга ушбу масалани ҳал қилишни айтганларида, А.Махаматалиев гўёки умумий қиймати 2 млрд. 960 млн. сўм бўлган икки дона 2020 йилда ишлаб чиқарилган “Hyundai R210W-9S” эксковатор махсус техникаси олди-сотдисини амалга ошириш тўғрисидаги сохта маълумотлар киритилган (договор (намерения) купли продажи) шартномасига асосан “KAPITAL BANK” АТБ “Чорсу” филиали ва ЯТТ “Valitov Muhammad Baxtiyarovich” ўрталарида 29.09.2020 йилдаги МК-27-сонли кредит шартномасига асосан ажратилган 200.000 АҚШ доллари миқдорида кредит маблағларини ҳамда умумий қиймати 
2 млрд. 970 млн. сўм бўлган икки дона 2020 йилда ишлаб чиқарилган “Hyundai R210W-9S” эксковатор махсус техникаси олди-сотдисини амалга ошириш тўғрисидаги сохта маълумотлар киритилган (договор (намерения) купли продажи) шартномасига асосан “KAPITAL BANK” АТБ “Чорсу” филиали ва ЯТТ “Vafin Emil Amirovich” ўрталарида 09.11.2020 йилдаги МК-12-сонли кредит шартномасига асосан ажратилган 200.000 АҚШ доллари миқдорида кредит маблағлари ўзлаштирилганлигини яшириш мақсадида, кейинчалик банкнинг кредит департаменти томонидан кредит маблағларнинг мониторинги учун 29.07.2021 йилдаги ушбу махсус техника воситалари божхона расмийлаштирувида эканлиги ҳақида сохта маълумотлари киритилган EDL391885-сонли ҳамда EDL391890-сонли божхона юк декларацияларини тузиб қалбакилаштириб, банкка тақдим этганлиги кўринади.
Судланувчи А.Махамадалиев ўзининг дастлабки тергов ва суд мажлисидаги кўрсатувларида “KAPITAL BANK” АТБ Тошкент шаҳар филиали томонидан 29.09.2020 йилдаги МК-27-сонли шартномага асосан ЯТТ “Valitov Muhammad Baxtiyaroviсh” номига ажратилган 200.000 АҚШ доллари ва “KAPITAL BANK” АТБ “Чорсу” филиали томонидан 09.11.2020 йилдаги МК-12-сонли шартномага асосан ЯТТ “Vafin Emil Amirovich” номига ажратилган 200.000 АҚШ доллари миқдордаги кредит маблағлари мониторинг бўлими томонидан ўрганилмаганлигини, сабаби мониторинг қилинадиган нарсанинг ўзи бўлмаганини, гаров сифатида ҳам техника келгунига қадар суғурта полиси қўйилганини, EDL391885 ва EDL391890-сонли божхона юк декларацияларини ўзи “Lenova” русумли компьютерида уйида унга келиб тушган бошқа кредит лойиҳалари бўйича ҳужжатларни ичидан олиб қалбакилаштирганини ва банкка ўзи тақдим этганини баён этган.
Судланувчи М.Валитов, Э.Вафин ва Р.Азизовлар ўзларининг кўрсатувларида кредит ажратилиши билан боғлиқ ҳужжатларни А.Махамадалиевни ўзи тайёрлаб олиб келиб, уларга имзо қўйдирганлигини, кредит ажратилганидан сўнг, пуллар А.Махамадалиевга берилганлигини, EDL391885 ва EDL391890-сонли божхона юк декларацияларини ким томонидан қачон тайёрланиб, банкка тақдим этилганлигини билмасликларини баён этганлар.
Судланувчи М.Валитов, Э.Вафин ва Р.Азизовларни EDL391885 ва EDL391890-сонли божхона юк декларацияларини қалбакилаштиришда ҳамда уларни банкка тақдим этилишида иштирок этганлари жиноят иши ҳужжатларида тўпланган ва суд мажлисида аниқланган далиллар билан ўз тасдиғини топмаган.
Ўзбекистон Республикаси Олий суди Пленумининг 2014 йил 23 майдаги “Суд ҳукми тўғрисида”ги 7-сонли қарорининг 8-бандида “Судлар оқлов ҳукмини чиқаришга олиб келувчи, жиноий ҳодисанинг ёки жиноят таркибининг бўлмаслиги, жиноят содир этилишига судланувчи дахлдор эмаслиги тўғрисидаги асослар рўйхати ЖПКнинг 464-моддасида тўлиқ кўрсатилганлигини эътиборга олишлари лозим” деб амалий тушунтириш берилган.
Бундай ҳолда, суд судланувчи М.Валитовни EDL391885 ва EDL391890-сонли божхона юк декларацияларини қалбакилаштириш ва улардан фойдаланиш жиноятларига дахли бўлмаган деб топиб, уни Ўзбекистон Республикаси ЖКнинг 228-моддаси 2-қисми “б” банди, 228-моддаси 3-қисми, 228-моддаси 2-қисми “а,б” бандлари ва 228-моддаси 3-қисми билан айбсиз деб топиб, реабилитация этишни ҳамда жиноят ишини шу қисмини Ўзбекистон Республикаси ЖПКнинг 83-моддаси 3-бандига асосан тугатишни лозим топади.
Бундай ҳолда, суд судланувчи Э.Вафинни EDL391885 ва EDL391890-сонли божхона юк декларацияларини қалбакилаштириш ва улардан фойдаланиш жиноятларига дахли бўлмаган деб топиб, уни Ўзбекистон Республикаси ЖКнинг 228-моддаси 2-қисми “б” банди, 228-моддаси 3-қисми, 228-моддаси 2-қисми “а,б” бандлари ва 228-моддаси 3-қисми билан айбсиз деб топиб, реабилитация этишни ҳамда жиноят ишини шу қисмини Ўзбекистон Республикаси ЖПКнинг 83-моддаси 3-бандига асосан тугатишни лозим топади.
Бундай ҳолда, суд судланувчи Р.Азизовни EDL391890-сонли божхона юк декларациясини қалбакилаштириш ва улардан фойдаланиш жиноятларига дахли бўлмаган деб топиб, уни Ўзбекистон Республикаси ЖКнинг 228-моддаси 2-қисми “б” банди ва 228-моддаси 3-қисми билан айбсиз деб топиб, реабилитация этишни ҳамда жиноят ишини шу қисмини Ўзбекистон Республикаси ЖПКнинг 83-моддаси 3-бандига асосан тугатишни лозим топади.
Бундан ташқари, суд дастлабки тергов органи томонидан судланувчи А.Махамадалиевнинг жиноий ҳаракатларини Ўзбекистон Республикаси ЖКнинг 228-моддаси 2-қисми “б” банди, 228-моддаси 2-қисми “а,б” бандлари билан нотўғри квалификация қилинган деб ҳисоблайди.
Юқорида баён этилганлардан ҳамда жиноят иши ҳужжатлари ва суд мажлисида аниқланган ҳолатлардан EDL391885 ва EDL391890-сонли божхона юк декларацияларини қалбакилаштириш жинояти судланувчи А.Махамадалиевнинг ўзи томонидан бир вақтнинг ўзида ва бир мақсадда содир этилганлиги кўринади.
Судланувчи А.Махамадалиев мазкур EDL391885 ва EDL391890-сонли божхона юк декларацияларини қалбакилаштиришда бирор бир шахс билан тил бириктирганлиги ёки ўзганинг ёрдамидан фойдаланганлиги ўз исботини топмаган.
Бундай ҳолда, суд судланувчи А.Махамадалиевнинг жиноий ҳаракатларини Ўзбекистон Республикаси ЖКнинг 228-моддаси 2-қисми “б” банди, 228-моддаси 2-қисми “а,б” бандларидан ЖКнинг 228-моддаси 1-қисми, ўзи ва бошқа шахс фойдаланиши мақсадида муайян ҳуқуқ берадиган расмий ҳужжатлар тайёрлаш ва расмий ҳужжатларни қалбакилаштиришда ифодаланган аломатларига қайта квалификация қилишни лозим топади.
Бундан ташқари, суд судланувчи А.Махамадалиевнинг жиноий ҳаракатлари “KAPITAL BANK” АТБ Тошкент шаҳар филиали томонидан 29.09.2020 йилдаги МК-27-сонли шартномага асосан ЯТТ “Valitov Muhammad Baxtiyaroviсh” номига ажратилган 200.000 АҚШ доллари кредит маблағларини ўзлаштириш ҳолати бўйича Ўзбекистон Республикаси ЖКнинг 167-моддаси 3-қисми “а” банди, олдиндан тил бириктирган ҳолда бир гуруҳ шахслар бўлиб, мансаб мавқеини суиистеъмол қилган ҳолда ўзига ишониб топширилган ва ихтиёрида бўлган ўзганинг жуда кўп миқдордаги мулкини ўзлаштириш йўли билан талон-торож қилиш, “KAPITAL BANK” АТБ “Чорсу” филиали ва ЯТТ “Vafin Emil Amirovich” ўрталарида 09.11.2020 йилдаги МК-12-сонли кредит шартномасига асосан ажратилган 200.000 АҚШ доллари кредит маблағларини ўзлаштириш ҳолати бўйича Ўзбекистон Республикаси ЖКнинг 167-моддаси 3-қисми “а” банди, олдиндан тил бириктирган ҳолда бир гуруҳ шахслар бўлиб, мансаб мавқеини суиистеъмол қилган ҳолда ўзига ишониб топширилган ва ихтиёрида бўлган ўзганинг жуда кўп миқдордаги мулкини такроран ўзлаштириш йўли билан талон-торож қилиш, қалбакилаштирилган божхона декларациясини банкка тақдим этиш ҳолати бўйича Ўзбекистон Республикаси ЖКнинг 228-моддаси 3-қисми, ҳужжатни қалбакилигини била туриб, ундан фойдаланишда ифодаланган аломатлари билан;
-судланувчи М.Валитовнинг жиноий ҳаракатлари “KAPITAL BANK” АТБ Тошкент шаҳар филиали томонидан 29.09.2020 йилдаги МК-27-сонли шартномага асосан ЯТТ “Valitov Muhammad Baxtiyaroviсh” номига ажратилган 200.000 АҚШ доллари кредит маблағларини ўзлаштириш ҳолати бўйича Ўзбекистон Республикаси ЖКнинг 167-моддаси 3-қисми “а” банди, олдиндан тил бириктирган ҳолда бир гуруҳ шахслар бўлиб, ўзига ишониб топширилган ўзганинг жуда кўп миқдордаги мулкини ўзлаштириш йўли билан талон-торож қилиш, “KAPITAL BANK” АТБ “Чорсу” филиали ва ЯТТ “Vafin Emil Amirovich” ўрталарида 09.11.2020 йилдаги МК-12-сонли кредит шартномасига асосан ажратилган 200.000 АҚШ доллари кредит маблағларини ўзлаштириш ҳолати бўйича Ўзбекистон Республикаси ЖКнинг 167-моддаси 3-қисми “а” банди, олдиндан тил бириктирган ҳолда бир гуруҳ шахслар бўлиб, ўзига ишониб топширилган ўзганинг жуда кўп миқдордаги мулкини такроран ўзлаштириш йўли билан талон-торож қилишда ифодаланган аломатлари билан;
-судланувчи Э.Вафиннинг жиноий ҳаракатлари “KAPITAL BANK” АТБ Тошкент шаҳар филиали томонидан 29.09.2020 йилдаги МК-27-сонли шартномага асосан ЯТТ “Valitov Muhammad Baxtiyaroviсh” номига ажратилган 200.000 АҚШ доллари кредит маблағларини ўзлаштириш ҳолати бўйича Ўзбекистон Республикаси ЖКнинг 167-моддаси 3-қисми “а” банди, олдиндан тил бириктирган ҳолда бир гуруҳ шахслар бўлиб, ўзига ишониб топширилган ўзганинг жуда кўп миқдордаги мулкини ўзлаштириш йўли билан талон-торож қилиш, “KAPITAL BANK” АТБ “Чорсу” филиали ва ЯТТ “Vafin Emil Amirovich” ўрталарида 09.11.2020 йилдаги МК-12-сонли кредит шартномасига асосан ажратилган 200.000 АҚШ доллари кредит маблағларини ўзлаштириш ҳолати бўйича Ўзбекистон Республикаси ЖКнинг 167-моддаси 3-қисми “а” банди, олдиндан тил бириктирган ҳолда бир гуруҳ шахслар бўлиб, ўзига ишониб топширилган ўзганинг жуда кўп миқдордаги мулкини такроран ўзлаштириш йўли билан талон-торож қилишда ифодаланган аломатлари билан;
-судланувчи Р.Азизовнинг жиноий ҳаракатлари “KAPITAL BANK” АТБ “Чорсу” филиали ва ЯТТ “Vafin Emil Amirovich” ўрталарида 09.11.2020 йилдаги МК-12-сонли кредит шартномасига асосан ажратилган 200.000 АҚШ доллари кредит маблағларини ўзлаштириш ҳолати бўйича Ўзбекистон Республикаси ЖКнинг 167-моддаси 3-қисми “а” банди, олдиндан тил бириктирган ҳолда бир гуруҳ шахслар бўлиб, ўзига ишониб топширилган ўзганинг жуда кўп миқдордаги мулкини ўзлаштириш йўли билан талон-торож қилишда ифодаланган аломатлари билан тўғри квалификация қилинган деб ҳисоблайди.
Суд, судланувчи А.Махамадалиев, М.Валитов ва Э.Вафинларга нисбатан Ўзбекистон Республикаси ЖКнинг 167-моддаси 3-қисми “а” банди билан жазо тайинлашда ЖКнинг 33-моддаси талабларига риоя қилишни лозим топади.
Суд, судланувчи А.Махамадалиевга нисбатан жазо тайинлашда унинг шахсини, муқаддам судланмаганлигини, айбига қисман иқрорлигини, қилмишидан пушаймонлигини, оилавий шароити ва аҳволини Ўзбекистон Республикаси ЖКнинг 55-моддасига асосан жазони енгиллаштирувчи ҳолатлар сифатида, мазкур жиноятни ғаразли ва бошқача паст ниятларда содир этганини, жиноятда тутган ролини Ўзбекистон Республикаси ЖКнинг 56-моддасига асосан жазонинг оғирлаштирувчи ҳолат сифатида баҳолаб, Ўзбекистон Республикаси Олий Суди Пленуми 2006 йил 3 февралдаги “Судлар томонидан жиноят учун жазо тайинлаш амалиёти тўғрисида”ги 1-сонли Қароридаги амалий тушунтиришларига риоя қилган ҳолда унга нисбатан айбдор деб топиладиган ЖКнинг 167-моддаси 3-қисми “а” банди билан санкция доирасида озодликдан маҳрум қилиш жазоси, 228-моддаси 1-қисми ва 228-моддаси 3-қисми билан санкция доирасида ахлоқ тузатиш ишлари жазоси ҳамда ЖКнинг 45-моддасини қўллаган ҳолда муайян ҳуқуқдан маҳрум қилиш каби қўшимча жазо тайинлашни лозим топади.
Суд, судланувчи М.Валитовга нисбатан жазо тайинлашда унинг шахсини, муқаддам судланмаганлигини, оилавий шароити ва аҳволини, бир нафар фарзанди борлигини, уни номига ажратилган кредит маблағларини ўзлаштириш ҳолати бўйича етказилган моддий зарар тўлиқ қопланганлигини Ўзбекистон Республикаси ЖКнинг 55-моддасига асосан жазони енгиллаштирувчи ҳолатлар сифатида, мазкур жиноятни ғаразли ва бошқача паст ниятларда содир этганини, жиноятда тутган ролини Ўзбекистон Республикаси ЖКнинг 56-моддасига асосан жазонинг оғирлаштирувчи ҳолат сифатида баҳолаб, Ўзбекистон Республикаси Олий Суди Пленуми 2006 йил 3 февралдаги “Судлар томонидан жиноят учун жазо тайинлаш амалиёти тўғрисида”ги 1-сонли Қарори 37-бандидаги амалий тушунтиришларига риоя қилиб, уни номига ажратилган кредит маблағларини ўзлаштириш ҳолати бўйича етказилган моддий зарар тўлиқ қопланганлигини, оилавий шароитини, бир нафар фарзанди борлигини, оиласида ягона боқувчи эканлигини содир этилган жиноятнинг ижтимоий хавфлилик даражасини жиддий камайтирувчи ҳолат деб эътироф этиб, Ўзбекистон Республикаси ЖКнинг 167-моддаси 3-қисми “а” банди билан ЖКнинг 57-моддасини қўллаб, санкцияда назарда тутилмаган озодликни чеклаш жазоси тайинлашни лозим топади.
Суд, судланувчи Э.Вафинга нисбатан жазо тайинлашда унинг шахсини, айбига қисман иқрорлиги ва қилмишидан пушаймонлигини, оилавий шароити ва аҳволини Ўзбекистон Республикаси ЖКнинг 55-моддасига асосан жазони енгиллаштирувчи ҳолатлар сифатида, мазкур жиноятни ғаразли ва бошқача паст ниятларда содир этганини Ўзбекистон Республикаси ЖКнинг 56-моддасига асосан жазонинг оғирлаштирувчи ҳолат сифатида баҳолаб, Ўзбекистон Республикаси Олий Суди Пленуми 2006 йил 3 февралдаги “Судлар томонидан жиноят учун жазо тайинлаш амалиёти тўғрисида”ги 1-сонли Қароридаги амалий тушунтиришларига риоя қилган ҳолда унга нисбатан айбдор деб топиладиган ЖКнинг 167-моддаси 3-қисми “а” банди билан санкция доирасида озодликдан маҳрум қилиш жазоси тайинлашни лозим топади.
Суд, судланувчи Р.Азизовга нисбатан жазо тайинлашда унинг шахсини, айбига қисман иқрорлиги ва қилмишидан пушаймонлигини, оилавий шароити ва аҳволини Ўзбекистон Республикаси ЖКнинг 55-моддасига асосан жазони енгиллаштирувчи ҳолатлар сифатида, мазкур жиноятни ғаразли ва бошқача паст ниятларда содир этганини Ўзбекистон Республикаси ЖКнинг 56-моддасига асосан жазонинг оғирлаштирувчи ҳолат сифатида баҳолаб, Ўзбекистон Республикаси Олий Суди Пленуми 2006 йил 3 февралдаги “Судлар томонидан жиноят учун жазо тайинлаш амалиёти тўғрисида”ги 1-сонли Қароридаги амалий тушунтиришларига риоя қилган ҳолда унга нисбатан айбдор деб топиладиган ЖКнинг 167-моддаси 3-қисми “а” банди билан санкция доирасида озодликдан маҳрум қилиш жазоси тайинлашни лозим топади.
Судланувчи Махамадалиев Алишер Баходирович, Азизов Ренат Валерьевич, Вафин Эмил Амирович, Валитов Мухаммад Бахтиярович, Абдукаримов Дилшод Камилжановичлардан солидар тартибда давлат фойдасига етказилган моддий зарарнинг қопланмаган қисми 200.000 АҚШ долларини (Ўзбекистон Республикаси Марказий банки томонидан 16.05.2022 йилда белгиланган курс 11.164 сўм 86 тийин) = 2.232.972.000 (икки миллиард икки юз ўттиз икки минг тўққиз юз етмиш икки минг) сўм ундиришни лозим топади.
Суд, жиноят иши юзасидан ашёвий далил деб эътироф этилган, “KAPITAL BANK” АТБнинг ЯТТ “Vafin Emil Amirovich”га тегишли 163 варақдан иборат ва ЯТТ “Valitov Muhammad Baxtiyarovich”га тегишли 114 варақдан иборат кредит йиғма жилдлари асл нусхалари ҳамда сохта маълумотлари киритилган EDL391885 ва EDL391890 сонли БЮД ксеронусхалари жиноят иши ҳужжатлари билан бирга сақлашни лозим топади.
Ўзбекистон Республикаси ЖПКнинг 454-457, 462-463, 465-468, 471-473 моддаларига амал қилган ҳолда, суд

				Ҳ У К М   Қ И Л Д И :

Махамадалиев Алишер Баходирович (Maxamadaliyev Alisher Baxodirovich) жиноий	 ҳодиса юз бермаганлиги сабабли Ўзбекистон Республикаси ЖКнинг 243-моддаси билан айбсиз деб топилиб, реабилитация этилсин ҳамда жиноят ишининг шу қисми ЖПКнинг 83-моддаси 1-қисмига асосан тугатилсин.
Махамадалиев Алишер Баходирович (Maxamadaliyev Alisher Baxodirovich) Ўзбекистон Республикаси ЖКнинг 167-моддаси 3-қисми “а” банди, 228-моддаси 1-қисми ва 228-моддаси 3-қисмида назарда тутилган жиноятларни содир этганликда айбли деб топилсин.
Махамадалиев Алишер Баходировичга Ўзбекистон Республикаси ЖКнинг 167-моддаси 3-қисми “а” банди билан ЖКнинг 45-моддасини қўллаб 3 (уч) йил муддатга мансабдорлик ва моддий жавобгарлик лавозимларини эгаллаш ҳуқуқидан маҳрум қилиш ва 5 (беш) йил муддатга озодликдан маҳрум қилиш жазоси тайинлансин.
[bookmark: _GoBack]Махамадалиев Алишер Баходировичга Ўзбекистон Республикаси ЖКнинг 228-моддаси 1-қисми билан иш ҳақининг 20 фоизи миқдорини давлат даромадига ушланган ҳолда 1 (бир) йил ахлоқ тузатиш ишлари жазоси тайинлансин.
Махамадалиев Алишер Баходировичга Ўзбекистон Республикаси ЖКнинг 228-моддаси 3-қисми билан иш ҳақининг 20 фоизи миқдорини давлат даромадига ушланган ҳолда 1 (бир) йил ахлоқ тузатиш ишлари жазоси тайинлансин.
Ўзбекистон Республикаси ЖКнинг 59, 61-моддалари тартибида тайинланган жазоларни қисман қўшиш йўли билан А.Махамадалиевга узил-кесил 3 (уч) йил муддатга мансабдорлик ва моддий жавобгарлик лавозимларини эгаллаш ҳуқуқидан маҳрум қилиб, 5 (беш) йил 3 (уч) ой муддатга озодликдан маҳрум қилиш жазоси тайинлансин.
Тайинланган жазо умумий тартибли колонияда ўтаттирилсин.
Жазо муддати 2021 йил 20 декабрь кунидан бошлаб ҳисоблансин.
А.Махамадалиевга нисбатан танланган “қамоққа олиш” тарзидаги эҳтиёт чораси аслича қолдирилсин.

Азизов Ренат Валерьевич (Azizov Renat Valeriyevich) EDL391890-сонли божхона юк декларациясини қалбакилаштириш ва ундан фойдаланиш жиноятларига дахли бўлмаганлиги сабабли Ўзбекистон Республикаси ЖКнинг 228-моддаси 2-қисми “б” банди ва 228-моддаси 3-қисми билан айбсиз деб топилиб, реабилитация этилсин ҳамда жиноят ишининг шу қисми Ўзбекистон Республикаси ЖПКнинг 83-моддаси 3-бандига асосан тугатилсин.
Азизов Ренат Валерьевич (Azizov Renat Valeriyevich), Ўзбекистон Республикаси ЖКнинг 167-моддаси 3-қисми “а” бандида назарда тутилган жиноятни содир этганликда айбли деб топилсин.
Азизов Ренат Валерьевичга Ўзбекистон Республикаси ЖКнинг 167-моддаси 3-қисми “а” банди билан 5 (беш) йил муддатга озодликдан маҳрум қилиш жазоси тайинлансин.
Тайинланган жазо умумий тартибли колонияда ўтаттирилсин.
Жазо муддати 2022 йил 19 январь кунидан бошлаб ҳисоблансин.
Р.Азизовга нисбатан танланган “қамоққа олиш” тарзидаги эҳтиёт чораси аслича қолдирилсин.

Вафин Эмил Амирович (Vafin Emil Amirovich) EDL391885-сонли божхона юк декларациясини қалбакилаштириш ва ундан фойдаланиш жиноятига дахли бўлмаганлиги сабабли Ўзбекистон Республикаси ЖКнинг 228-моддаси 2-қисми “б” банди ва 228-моддаси 3-қисми билан айбсиз деб топилиб, реабилитация этилсин ҳамда жиноят ишининг шу қисми Ўзбекистон Республикаси ЖПКнинг 83-моддаси 3-бандига асосан тугатилсин.
Вафин Эмил Амирович (Vafin Emil Amirovich) EDL391890-сонли божхона юк декларациясини қалбакилаштириш ва удан фойдаланиш жиноятларига дахли бўлмаганлиги сабабли Ўзбекистон Республикаси ЖКнинг 228-моддаси 2-қисми “а,б” бандлари ва 228-моддаси 3-қисми билан айбсиз деб топилиб, реабилитация этилсин ҳамда жиноят ишининг шу қисми Ўзбекистон Республикаси ЖПКнинг 83-моддаси 3-бандига асосан тугатилсин.
Вафин Эмил Амирович (Vafin Emil Amirovich) Ўзбекистон Республикаси ЖКнинг 167-моддаси 3-қисми “а” бандида назарда тутилган жиноятни содир этганликда айбли деб топилсин.
Вафин Эмил Амировичга Ўзбекистон Республикаси ЖКнинг 167-моддаси 3-қисми “а” банди билан 5 (беш) йил муддатга озодликдан маҳрум қилиш жазоси тайинлансин.
Тайинланган жазо қаттиқ тартибли колонияда ўтаттирилсин.
Жазо муддати 2021 йил 24 май кунидан бошлаб ҳисоблансин.
Э.Вафинга нисбатан танланган “қамоққа олиш” тарзидаги эҳтиёт чораси аслича қолдирилсин.

Валитов Мухаммад Бахтиярович (Valitov Muhammad Baxtiyarovich) EDL391885-сонли божхона юк декларациясини қалбакилаштириш ва ундан фойдаланиш жиноятига дахли бўлмаганлиги сабабли Ўзбекистон Республикаси ЖКнинг 228-моддаси 2-қисми “б” банди ва 228-моддаси 3-қисми билан айбсиз деб топилиб, реабилитация этилсин ҳамда жиноят ишининг шу қисми Ўзбекистон Республикаси ЖПКнинг 83-моддаси 3-бандига асосан тугатилсин.
Валитов Мухаммад Бахтиярович (Valitov Muhammad Baxtiyarovich) EDL391890-сонли божхона юк декларациясини қалбакилаштириш ва ундан фойдаланиш жиноятларига дахли бўлмаганлиги сабабли Ўзбекистон Республикаси ЖКнинг 228-моддаси 2-қисми “а,б” бандлари ва 228-моддаси 3-қисми билан айбсиз деб топилиб, реабилитация этилсин ҳамда жиноят ишининг шу қисми Ўзбекистон Республикаси ЖПКнинг 83-моддаси 3-бандига асосан тугатилсин.
Валитов Мухаммад Бахтиярович (Valitov Muhammad Baxtiyarovich) Ўзбекистон Республикаси ЖКнинг 167-моддаси 3-қисми “а” бандида назарда тутилган жиноятларни содир этганликда айбли деб топилсин.
Валитов Мухаммад Бахтияровичга Ўзбекистон Республикаси ЖКнинг 167-моддаси 3-қисми “а” банди билан ЖКнинг 57-моддасини қўллаб, 5 (беш) йил озодликни чеклаш жазоси тайинлансин.
Озодликни чеклаш жазосининг ўташ муддати М.Валитов жазони ижро этиш инспекциясига ҳисобга қўйилган кундан бошлаб ҳисоблансин, жазони ижросини таъминлаш Тошкент шаҳар ИИББ Пробация бўлими Бектемир туман гуруҳи зиммасига юклатилсин.
М.Валитовнинг зиммасига ҳукм қонуний кучга киргандан сўнг:
- назорат қилувчи органнинг рухсатисиз яшаш жойини ўзгартирмаслик, Тошкент шаҳар ва Тошкент вилояти ҳудудидан ташқарига чиқмаслик;
- спиртли ичимликларни истеъмол қилмаслик;
-оммавий ва бошқа тадбирлар ўтказиш жойларида бўлмаслик каби тақиқлар (чеклашлар) юклатилсин.
М.Валитов озодликни чеклаш жазосини соат 21:00 дан 06:00 га қадар Тошкент шаҳар, Бектемир тумани, 2-тор Юқори Чирчиқ кўчаси, 23-уйда ўташ белгилансин.
М.Валитов озодликни чеклаш жазосининг ўташдан қасддан бўйин товлаган, шунингдек, суд томонидан ўз зиммасига юкланган мажбуриятларни бажармаган тақдирда, Ўзбекистон Республикаси ЖКнинг 481-моддаси 6-қисмида кўрсатиб ўтилган ҳуқуқий оқибатлар келиб чиқиши ҳақида огоҳлантирилсин.
М.Валитовга қўлланилган “гаров” тарзидаги эҳтиёт чораси ҳукм қонуний кучга киргач бекор қилинсин, 2021 йил 29 июнь куни Тошкент шаҳар “Узсаноатқурилишбанки” АТБнинг 20204000000125393002 ҳисоб рақамга тўланган 6.000.000 сўм миқдордаги гаров суммаси гаров қўювчи Валитов Мухаммад Бахтияровичга қайтарилсин.
Судланувчи Махамадалиев Алишер Баходирович, Азизов Ренат Валерьевич, Вафин Эмил Амирович, Валитов Мухаммад Бахтияровичлардан солидар тартибда давлат фойдасига етказилган моддий зарарнинг қопланмаган қисми 200.000 АҚШ долларини (Ўзбекистон Республикаси Марказий банки томонидан 16.05.2022 йилда белгиланган курс 11.164 сўм 86 тийин) = 2.232.972.000 (икки миллиард икки юз ўттиз икки минг тўққиз юз етмиш икки минг) сўм ундирилсин.
Ашёвий далил деб эътироф этилган, “KAPITAL BANK” АТБнинг ЯТТ “Vafin Emil Amirovich”га тегишли 163 варақдан иборат ва ЯТТ “Valitov Muhammad Baxtiyarovich”га тегишли 114 варақдан иборат кредит йиғма жилдлари асл нусхалари ҳамда сохта маълумотлари киритилган EDL391885 ва EDL391890 сонли БЮД ксеронусхалари жиноят иши ҳужжатлари билан бирга сақлансин.
Ҳукмдан норози тарафлар ҳукм эълон қилинган кундан бошлаб, судланувчилар эса ҳукм нусхасини олган кундан бошлаб, йигирма сутка ичида Тошкент шаҳар суди жиноят ишлари бўйича судлов ҳайъатига апелляция тартибида шикоят бериш ёки протест билдиришга ҳақлидирлар.


Раислик қилувчи:	 						М.М.Гиясов











